
Mathayo

1Ishitabu ishashikholo isha Yesu Klisiti umwana wa Daudi, umwana
wa Ibrahimu. 2 U Ibrahimu ahali yise wa Isaka, Uisaka ahali yise wa
Yakobo, u Yakobo ahali yise wa Yuda na bhaholo bhakwe. 3 U Yuda
ahali yise wa Peresi nu Sera hwa Tamari, Peresi yise wa Hezeroni,
u Hezeroni yise wa Ramu. 4 U Ramu ahali yise wa Aminadabu, u
Aminadabu ahali yise wa Nshoni, u Nashoni yise wa Salimoni. 5 U
Salimoni ahali yise wa Boazi hwa Rahabu, u Boazi yise wa Obedi hwa
Ruth, U Obedi yise wa Yese, 6 u Yese ahali yise wa mfalume u Daudi.
U Daudi ahali yise wa Sulemani hwa nshi wa Uria. 7 Usulemani ahali
yise wa Rehoboamu, u Rehoboamu yise wa Abiya, u Abiya yise wa
Asa. 8 U Asa ahali yise wa Yehoshafati, u Yehoshafati yise wa Yoramu,
u Yoramu yise wa Uzia. 9 U Uzia ahali yise wa Yothamu, u Yothamu
yise wa Ahazi, u Ahazi yise wa Hezekia. 10 U Hezekia ahali yise wa
Manase, u Manase yise wa Amoni u Amoni yise wa Yosia. 11 U Yosia
ahali yise wa Yekonia na kaka bhakwe lwebhahegwaga abhale hu
Babeli. 12 Baada ya hwegwe abhale hu Babeli, u Yekonia ahali yise
wa Shatieli, u Shatieli ahali mwizukulu wa Zerubabeli. 13 u Zerubabeli
ahali yise wa Abiudi, u Abiudi yise wa Eliakimu, u Eliakimu yise wa
Azori. 14U Azori ahali yise wa Zadoki, u Zadoki yise wa Akimu u
Akimu yise wa Eliudi. 15 U Eliudi ahali yise wa Elieza, u Elieza yise
wa Matani u Matani yise wa Yakobo. 16 U Yakobo ahali yise wa Yusufu
unume wa Mariamu, yehwamwene u Yesu ahapapwilwe, yahwitwa
Klisiti. 17 Impapo zyonti afume hwa Ibrahimu hadi hwa Daudi zyahali
impapo kumi na nne, afume hwa Daudi hadi hwegwe abhale hwa
Babeli impapo kumi na nne, na afume ahwegwe afume hu Babeli
hadi hwa Klisiti impapo kumi na nne. 18 Apapwe hwa Yesu Klisiti
hwahali ishi. Unyina wakwe u Mariamu, ahazinjiwilwe nu Yusufu, ishi
shebhasili alolane ahaloleshe aje alinivyanda hwa mpepo umfinjile.
19 Unume wakwe u Yusufu, ahali muntu wi lyoli zaga ahauzaga
hukenyesye hubhantu. Ahamuye ahwimilisye husili. 20 Nahasibhaga
ahusu amamba iga, uwantumi uwa ngumbhi ahamfumiiye hunjozi,
ahaga, “Yusufu mwana wa Daudi, usahogope humweje u Mariamu
unshi waho pipo ulwanda lwali nalwo lufumiline nu Mepo umfinjile.
21 Abhapape umwana unsahala ubhalunkwize itawa lyakwe yu Yesu,
papo anzahubhokole abhantu bhakwe ni dhambi zyabho.” 22 Gonti
gahafumiye aje nkezibhombeshe zyezyayangwile nu gosi hwidala lya
kuwa aje, 23 “Enya, u bikira ahayibha ni vyanda ahayipapa umwana
uwishilume itawa lyakwe abhahukwizye yu Imanueli” — imaana
yakwe, “Ungulubhi ali natwi.” 24U Yusufu ahadamushe mutulo na
bhombe ndeshe abhantumi ngosi she bhahamuzizye na ahamwejile
unshi wakwe. 25 Hata shinisho, sagahagonile nawo mpaka lwahapapa
umwana uwishilume ahankwizya itawa lyakwe yu Yesu.

Sura ya 2

1 Baada ya Yesu apapwe Mubethelehem iya Huuyahudi hu nsiku
izya mwene u Herode, abhantu bhebhazizye afume humashariki iya

patali bhahafishile hu Yerusalemu bhahaga, 2 “Ali hwoshi yapapilwe
umwene wabhayahudi? Tahayilolile inzota ya humashariki nati tinzile
humpute.” 3 Umwene u Herode la ahumvwa iga ahalalamushe ni
Yerusalemu youti peka nu mwene. 4 Uherode ahabhabhunginye
agosi bhaadimi bhonti na asimbi bha bhantu, ahabhabhuzya, “Klisiti
abhapapwe hwi?” 5 Bhamuzya, “Hu Bethelehemu iya Huyahudi, ishi
sheyahasimbilwe na akuwa, 6 Naawe Bethelehemu, munsi iya Yuda,
siga ndodo peka na alongozi abha hu Yuda, pipo afume huliwe
abhahwinze umwene yahayibhadima abhantu bhani abha Israeli.”
7Isho u Herode ahabhakwizizye bhala abhazyi hu siri na hubhabhuzye
aje habhalilizyo bhuli inzota iloleshe. 8 Ahabhatuma hu Bethelehemu,
ahaga, “Bhalaji na hwenyelezye mumwanze umwana ya papilwe.
Nkemwanola mundetele ihabari aje nani nkininze humpute.” 9 Baada
ya manye aje bhamwimvwizye umwene bhahendeliye ashule, ni mota
ila yebhahayilolile humashariki yahabhalongoleye mpa lweyahimilila
pala pa mwanya umwana ahapapilwe pansi yakwe. 10 Lwe bha-
hayilola inzota bhahashiye hani. 11 Bhahinjiye munyumba nahunole
umwana yapapilwe nu Mariamu unyina wakwe. Bhamwinamiye na
humpute. Bhahiguye ivintu vyabho nahumfumizye izawadi zyabho
izahabu nu uvumba ni manemane. 12 U Ngulubhi ahabhasoshile
mndoto aje bhasahawele hwa Herode, kwa hiyo bhahasoguye ab-
hale hunsi yabho hwidala ilyinji. 13 Baada ya sogole abhantumi
bha Ngulubhi bhahamfumiye u Yusufu hunjozi ahadamushe, “Ua,
humweje umwana nu nyina wakwe nu mwana na ahashimbiliye hu
Misri. Mukhale hunuhwo mpaka lwe nahayibha bhuzya pipo u Herode
ahumwana ili agoje. 14 Nunsiku u Yusufu ahadamusha na humweje
umwana nu nyina wakwe ashimbilile Humisri. 13 Ahakhiye uhwo
mpa u Herode nahafwa. Izi zyahafishiye shila Ungulubhi shahayinje
ashilile hwa nkuwa, “Afume humisri inkwizizye mwana wani.”
16 U Herode, laahalola bhansufizye na bhantu abhazya, ahavitilwe
hani. Ahalajizizye agoje abhana na bhonti abhishilume bhebhahali
hu Bethelehemu na bhonti bhebhali pala ahwaudile amaha gabhili
ahwishe pansi afume shebha yinje abhazyi. 17 Pe twalibhombile
izwi lila lyelyaha yangwilwe nukuwa u Yeremia, 18 “Izi lyahimvwiha
hu Ramah, impungo na zonde hani, u Raheli ahabhalililaga abhana
bhakwe, na ahakhanile apumilizwe pipo abhana nabhamo.” 19U
Herode lwa hafwa abhantumi bha Ngulubhi bhahamwinziye u Yusufu
mutulo uhwo hu Misri na yanje. 20 “Bhuha umweje umwa nu nyina
wakwe mubhale hunsi iya hu Israeli pipo bhahanzaga uwumi wa
mwana aje bhasahagoje.” 21 U Yusufu ahimiliye, amwega umwana
nu mayi wakwe, ahinza munsi iyamu Israeli. 22 Ishi la ahwumvwa
aje u Arikelau ahali mwini wa hu Yuda pala pa yise wakwe u
Herode, ahogope abhale uhwo. Baada ya Ngulubhi hunsoshe mutulo,
ahasogoye abhale humukoa ugwa hu Galilaya, 23 ahabhalile akhale
munsi yihwitwa Nazareti. Ili lyahatimiye hu zila zyezyahayangwilwe
hwi dala lya kuwa aje bhasiakwizye Mnazareti.

Suraya 3
1 Munsiku zila u Yohana Umwozyo ahinzile alumbilile hunyika
iya hu Yuda ahaga, 2 “Mulambe pipo ubhumwini uwahumwanya

bhusojeliye.” 3 Pipo unu yahayangwilwe nukuwa u Isaya ahaga, “Izwi
lya muntu ya kwizya afume hujangwani; 'mubhishe tayari idala lya
gosi, mugagoloshe amashilo gakwe.” 4Ishi Uyohana ahakwite amasepe
agingamia ni lamba ilyingozi musana wakwe, ishalye shakwe shahali
nzije nu woshi uwa mwisengo. 3 Habhili Muyerusalemu, Iyuda
yonti, ni sehemu yonti yeyahazyangulile isoho Iyordani bhahabhala
hukwakwe. 6 Bhahozewaga nawo mwisoho mu Yordani bhalambaga
hwangwubhi imbibhi zyabho. 7 Lwahabhalola abhinji abhamafalisayo
na masadukayo lwebhahwuzya, “Amwe mwimpapo izyi nzoha izyi
sumu wenu yabhasoshile huyishimbile inkuni yihwinza? 8 Mupape
amadondo gegahwanziwa alaabe. 9 Mgandi asibhe na ayanjizanye
hulimwe mwe, 'Tulinawo u Ibrahimu ye yise witu." Pipo imbabhuzya
aje Ungulubhi angamwimishizya u Ibrahimu abhana afumilane na
mawe iga. 10 Intemu iliho ibhihwile hunzizi ugwi kwi. Ishi ikwi
lyolyonti lyesalipapa amadondo lidumulwa na tajilwe mu mwoto.
11 Thubhozya na manzi hunongwa ya lambe. Ishi umwene yahwinza
badala yani ngosi kuliko ani. Nanisihwanziwa abhusye iyilyatu
vyakwe. Umwene asibhozye hwa mpepo umfinjile na humwoto. 12 Na
ulupapike Iwakwe lulimunyobhe zyakwe lupepeta nziila na hwozye na
abhunganye ingano zyakwe mushanga. Nantele abhapembe amakapi

mumwoto wesebhuzimiha. 13 Nantele u Yesu ahinza afume hu
Galilaya mpaka mwisoho Iyorodani ahwozewe nu Yohana. 14 Uyohana

ahandaga akhane aje, “Asahamwozye pipo u Yesu gosi ashile u
Yohana?” 15U Yesu ahayanga ahaga, “Nini ihurusu awe unozye, maana
ihwanziwa aje inkamilisye ilyoli yonti.” U Yohana pa ahamwozya
u Yesu. 16 Baada ya hwozewe u Yesu ahafumile muminzi ahenya
imwaaya zyahamwigushiye, nantele ahanola umpepo wa Ngulubhi
ahwiha hushifwani shinjibha na ahwimilile pamwanya yakwe. 17 Izwi,
lyahafumile humwanya lyahaga, “Unu mwana wani uganwa. Indi ni
insungwo nawo hani.”

Sura ya 4

1 U Yesu ahalongozowilwe nu Mpepe mpaka hujangwa ili ajelwe
nu setano. 2 Ahafunjile insiku arobaini nunsanya na nunsiku ahali
ni nzala. 3 Uwinjelo ahinza ahamuzya, “Ahaga awe ukewe mwana
wa Ngulubhi ugobhuzye amawe iga gabhe makati.” 4 Lelo u Yesu
ahaga ahamuzya, “Iyandihwilwe, 'Umuntu sangakhala munsi umu
alyanje gamakati gini, hata hwizwi lyolyonti lyelifuma hwa Ngulubhi.”
5 Habhili usetano ahantwalile mpaka munsi nyinza na humishe
pamwanya hani pinyumba iyishibhanza, 8 na humuzye, hujenkushe
awe uli mwana wa Ngulubhi, yidomosye mpaka pansi, pipo isimbilwe
bhakwe bhinze bhatone nantele bhasibhusye humakhono gabho
nkusahabumile mu mawe.” 7U Yesu ahambula, “Ahaga habhili ahaga,
'Uganje hunjele u Ngulubhi waho.” 8 Habhili, usetano ahamwega
na huntwale pigamba pamwanya hani ahanolesya insi zyontiinyinza.
9 Ahaga, “Inzahupele ivintu vyonti ivi nkewaninamila na humpute
ani.,” 10U Yesu ahabhula, “Sogolaga uyepe ipa, setano! Pipo isimbilwe
ihwanziwa humpute Ungulubhi waho, umombele yuyo mwimi.”
11 Usetano ahaneha, nahabhalola, abhantumi bhahinza humpute na
humbhombele. 12U Yesu naahanvwa aje u Yohana akhitwe, ahasoguye

mpaka hu Galilaya. 13 Ahasoguye Hunazareti ahabhalile akhale
Hukapernaumu, yilimunshinji mu bahari ya Hugalilaya, mumpaha
mmajimbo ga Zabuloni nu Naftali. 4 Ili lyahafumiye aje likamil-
iswe lyelyahayangwile nu kuwa u Isaya, 15 “Munsi iya Zabuloni
na munsi iya Naftali, abhale munsumbi mwisyila ilya Huyorodani,
Hugalilaya iya hubhinsi! 16 Abhantu bhebhakhiye muhisi bhabhulolile
umwanga ungosi hawi, na bhala bhebhahakhiye mwidala ilyifwe
pamwanya ulukhozyo lukhozizye.” 17 Afume ahabhalilizyo iho u Yesu
ahandile alumbilile aje, “Mulambe pipo ubhumwini uwahumwanya
bhusojeliye.” 18 Lwahajendaga mushinji munsunbi iya Hugalilaya,
ahabhalola aholo bhabhili, u Simoni yebhahakwizyaga yu Petro, nu
Andrea ukaka wakwe, bhahatega inyavu mwusumbi pipo bhaha-
sukulaga inswi. 19 U Yesu ahabhabhula ahaga, “Inzaji munfwate,
imbabhabhishe mubhebhasukule abhantu.” 20 Pinipo bhahaluleha
ulwelo bhaufwata u Yesu. 2! U Yesu lwahajendelelaga afume ipo
ahabhalola aholobbhabhili abhamwabho, Yakobo umwana wa Zebe-
dayo, nu Yohana ukaka wakwe. Bhahali mwitoli peka nu Zebedayo
uyise wabho bhahasonaga ulwelo lwabho. Ahabhakwizwa, 22 pinipo
bhahalileha itoli nu yise wabho bhope bhahanfuata. 23 U Yesu
ahabhalile Mugalilaya yonti, ahamanyizyaga mu Masinagogi gabho,
ahalumbililaga ibhangili ubhumuini aponye impungo ni mbina zyonti
zya bhantu. 24 Inongwa zyakwe zyahayeshile Isiria yonti na abhantu
bhahaleta abhabhinu bhebhali ni inpungo zinyinji, bhebhahali ni
mpepo izyi shifafa na bhebhapoozizye. U Yesu ahabhaponizye.
25 Impuga ya bhantu yahali ngosi abhantu bhebhafuataga afume
hu Galilaya, na Dekapoli, na Huyerusalemu na Huyahudi na afume
mwisyila ilya hu Yorodani.

Sura ya 5

1 U Yesu lwahayilola impuga, ahasoguye abhale hwigamba. Lwa-
hakhiye pansi asambilizyi bhakwe bhalinza. 2 Ahigula ilomu lyakwe
ahabhamanyizya, ahaga, 3 “Hwashi abhapina bhi mwoyo pipo ub-
humwini uwahumwanya wabho. 4 Hwashi abhaswimilizu pipi bha-
hayisubhizwa. 5 Hwashi abhapole, bhahayibha bhapyani bhi insi.
6 Hwashi abhinzala ni shumwilwa shilyoli pipo bhahayikuta. 7 Hwashi
abhirehema pipo bhayibha ni rehema. 8 Hwashi abhimwoyo umwinza
pipo bhayinola Ungulubhi. 9 Hwashi akundanyi, pipi bhabhabhe
bhana bha Ngulubhi. 10 Hwashi bhebhayimba kwa ajili yi lyoli
pipo ubhumwini uwahumwanya wabho. 11 Hwashi amwi yemuligwa
na bhantu ua yimbe na yangwe hwilenga ubhibhi kwa ajili yani.
12 Mushanje ua lulutile pipo amasombo ginyu magosi hwa Ngulubhi.
Pipo abhantu abhahwande bhahabha yimvizye akuwa bhebhali kabla
yinyu. 13 Amwi libheya lyinsi ishi ibheya nkelitezizye uwinza wakwe
selibhabhe libhe ya habhili? Selingabha lyinza habhili hu hantu
hohonti, hulitaje hunzi ua akhanywe ni vinama vya bhantu. 14 Amwi
lukhozyo lwinsi. Ikhaya yizengwilwa pamwanya pi gamba sihuyifisa.
15 Abhantu sebhahwansya itala nahuyibhishe pansi yishikapu, ila
bhabhiha pamwanya imuliha bhonti bhebhali muhati munyumba.
16 Muleshe ulukhozyo lwinyu lukhozye hwilongolela hwa bhantu ih-
wanziwa huje abhantu bhagalole amatendo ginyu aminza na huutime

u Ngulubhi uwahumwanya. 17 Msahaje ininzile ananganye indajizyo
wa akuwa. Sininzile ananganye ininzile atomizye. 18 Amba lyoli
ihumbabhuzya huje mpaka imwanya ninsi zyonti zishile nimo iyodi
yeka wala inukuta yeka iyi sheria seyahayiyepa kila hantu lwehayibha
tiyari. 19 Ishi wowonti yavunza iamuli indodo mojawapo yi amli izi na
hubhamanyizye abhanji abhombe isho ahwitwa ndodo hubhumwini
uwahumwanya. Lakini yeyote azishikaye na kuzifundisha ataitwa
mkubwa katika ufalme wa mbinguni. 20 Pipo ihumbabhuzya ihaki
yinyu nkeseyabhashila abhaandishi ya Mafalisayo, shoshonti shila
semwahayiyinjila humwanya. 21 Mwinvwizye yahayangwilwe imandi
aje, “usahagoje”wowonti yagoga ahayilongwa." 22 Ishi ihumbab-
huzya wowonti yahumvitwa uholo wakwe ahayilongwa. Na yeyote
amwambiaye ndugu yake kuwa, "Wewe ni mtu uisyefaa!' atakuwa
katika hatari ya baraza. Na yeyote asemaye, 'Wewe mjinga!' atakuwa
katika hatari ya moto wa jehanamu. 23 Nkufumya isadaka yaho
pashiputo ukumbuha huje uholo waho alininongwa nawe, 24 yileshe
isadaka paushiputo ubhale ukundane nawo uholo waho nkuyinze
ufumye isadaka yaho. 25 Kundana nu unongwi waho lubhilo
lulipeka nawo mwidala lwemubhala humahakama, mukundane ili
usahakungwe mwigereza. 26 Mwitishe ihumbabhuzya semwahayibha
ahinza mpaka musombe amalando gemlongwa. 27 Mwinvwizye
aje iyandihwilwe, 'Usahazini.' 28 Lelo ihubhabhuzya wowonti ya
humwenya unshi hwahunsungwe uyo azinile nawo mumoyo wakwe.
29 NKi ilinso lyaho ilya hulilo lihusababisya abumile ulikunye ulitaji
apatali nawe. Pipo hwashi ishilungo sheka mumbili waho shinanjishe
kuliko ubili ngwonti gubhale hujehanamu. 30 Na nkushe inyobhe yaho
indilo isababisya aje ubumile, udumule yoonti uyitajle apatali nawe.
Pipo hwashi ishilungo sheka shinanjishe kuliko ubili gwonti gubhale
hujehanamu. 31 Isimbilwe wowonti ya huminga unshi wakwe ampele
italaka.' 32 Lelo ani ihumbabhuzya wowonti yahuneha unshi wakwe
hunongwa yizanaa uyo amishile aje muzinzi. Na wowonti yahumwega
unshi uyo wope uzinzi. 33 Tena, mwinvwizye aje yahayangwilwe
hubhala abhimandi, 'Musaha lape ilenga lelo muntwalile Ungulubhi
ilape hwinyu." 34 Lelo ihumbabhuzya musahalape hata hadodo hata
hwimwanya pipo imwanya enzi ya Ngulubhi; 35 Wala hunsi pipo
mahali pakwe pabhishe itengo ilyakhanyile ivinama vyakwe, wala
hwa Yerusalemu, maana khaya yamwini ugosi. 36 Usahalape hwitwe
lyaho maana sungabhomba ulusisi lweka lubhe zeru au lwiru. 37 Lelo
inongwa zyinyu zibhanje, 'Ena, ena, Ndali, ndali." Pipo nkegonjela ipo
gafuma hwa nugu. 38 Mwinvwizye aje iyangwilwe aje, “Jicho kwa
jicho, na jino kwa jino.' 39 Lelo ani ihumbabhuzya mugandi atolane
nu muntu umibhi; Lelo umuntu nkahukhoma imbuguzi iya hulilo
umpele ni lya humongo. 40 Nu muntu wowonti yasungwa abhale
nawe humahakama na afyula inkanzu yaho neshele ni joho lyaho.
41 Wowonti yahulazimisya ibhale umaili yeka bhala umaili zibhili.
42 Wowonti yahulabha umpele, yakhopa khopele. 43 Mwinvwizye
iyangwile ugane, 'Umpalamani waho, unvitwe unugu waho." 44 Lelo
imbabhuzya mubhagane alugu bhinyu mubhaputile bhebhalubhav-
isya, 45 Nkemubhe bhana bha daada uwahumwanya. Pipo alamya
isaya likholo hwabhibhi na bhinza, imvula itonya hwa bhabhibhi na

bhinza. 46 Nkemwabhagana bhebhabhaganile amwi, mubhapate faida
nshii? Mbona bhebhasongozya insoho sebhabhomba isho. 47 Nke
mwabhalamuha aholo bhinyu bhini mubhapa ahenu ashile abhanji?
Ishil, abhantu bhinsi sebhabhomba isho? 48 Ishi ihwanziwa huje
mubhe bhagolosu ndeshe Udada winyu uwahumwanya shali golosu.

Sura ya 6

1Uyenyaje ungandi abhombe imbo inyinza hubhantu ili huyilolesye,
subhapate ifaida hwa Dada uwahumwanya. 2 Ishi nufumya isadaka
usahayitufye sana usahabhe ndeshe abhanafiki shebhabhomba mu-
masinagogi na mumitaa, nkaabhantu bhabhatime semubhapae ifaida
nkiimo. 3 Lelo awe lufumya ukhona gwaho ugwa humongo gusa-
hamanye sheshibhombeha hundilo, 4ili huje isadaka yaho ufumye hu
siri. Nkhu Udada waho yalola muhati abhalupele ithawabu yaho. 5Na
luputa usahabhe, udeshe anafiki, pipo abhene bhasungwa ahwimilile
na pute, mumasinagogi na mukona izya mukhaya zyabho nka abhantu
bha bhenye. Lelo ihumbabhuzya bhapite ithawabu yabho. 6 Awe
luputa injila hu hati ufunje ulwiji upuute hwa Daada uwamumwoyo
udaada ya lola muhati asipele ithawabu yaho. 7 Nu puta ungandi
pyanile inongwa zyesezili ni maana, ndeshe abhamunsi shebhab-
homba pipo bhasibha abhantu bhabhahubhiuvwe pipo bhayanga
inongwa inyinji. 8 Ishi usahabhe ndeshe abhene pipo uDada aminye
uhwanza henu shusile alabhe hukwakwe. 9 Uputaje ishi: Dada witu
uwahumwanya itawa lyaho lyimishilwaje. 10 Ubhumwini waho winze,
ulugano lwaho lubhombeshe pansi na humwanya. 11 Utipele ishalye
shitu insiku zyonti. 12 Utukhobhoshele amalando gitu, ndeati sheti-
hubhakhobhoshela abhimalando bhitu. 13 Usahatipe injelo, utidime nu
setano. 14 Nkemwabhakhobhoshela abhantu amalando gabho, Udada
winyu uwahumwanya abhahubhakhobhoshele namwi. 15 Nkushe

mubhabhakhobhoshele abhantu Udada abhabhakhobhoshele makosa
ginyu. 16 Hu gonti, lufunga usahalolesye uzugunizu humaso ndeshe ab-

hanafiki shebhabhomba bhazugumila humiso nke abhantu bhamanye
aje bhafunjile. Lyooli ihubhuzya bhapite ithawabu yabho. 17 Lelo, lu-
funga pahala amafuta hwitwe lyaho uyoje hunaso. 18 Subhaloleshe hu-
maso gabhantu aje ufunjile, u Ngulubhi mweene yabhamanye Udada
yamanya muhati abhahupele ithawabu yaho. 19 Usahabhishe amali
gaho munsi umu zinanjiha na bhole na bhibha bhahwibha. 20 Badala
yakwe, abhishe amali gaho hwa Ngulubhi, sibhahwibha, sigabhola wa
segananjiha. 21 Pipo amali gaho pegali umwoyo waho pebhubhabhe.
22 Tlinso lukhozyo lwi bili. Nkushele, ilyinso lyaho lyumi ubili wonti,
bhubhabhe nulukhozyo. 23 Nkushele ilyinso lyaho lifwiye, ubili waho
wonti bhuli hisi haani. Ishi nkulukhozyo lweluli muhati muliwe hisi
ahagosi ndeshe bhuli! 24 Numo nka weka yangabha na lume bha
bhili, pipo abhahunvitwe unu na hugane uwinji lumo abhahwepe
hwunu abhahu sufye uwinji. Hamuwezi kumtumikia Mungu na
mali. 25 Ishi ihuhabhe nu sanje ahusu amaisha gaho aje ubhalyeshi,
ubhamweleshi, ahusu ubili waho ubhakwate shi! Amaisha se haani yi
shalye ubili haani yi meenda? 26 Enya inyonyi zyezipuluha humwanya.
Saazitota sazivunza sazibhunganya na bhishe mushanka, lelo Udada
uwahumwanya ahuzilisya. Je amwisemulibhi maana hani kuliko

inyonyi? 27 Weemu hulimwe uwahuyitamye ankayonjezya idhiraa
yeka huwomi wimaisha gakwe? 28 Ye enu mubha musaga aje yib-
hakwate nshi? Msubhilile amaua mmashamba shegabha segabhomba
imbombo segahuyikwatizya. 29 Bado ihumbabhuzya hata yu Sulemani
nu tuntumu wakwe saga ahakwatiziwilwe mojawapo yiga. 30 Nkushele
Ungulubhi ahugakwatizya amasole agamumagunda, gegakhala isiku
lyeka ni ndabhi gatagwa mumwoto je bhulibhuli angabhakwatizya
amwi mwemuli nulwitiho uludodo? 3! Eshi musahasaje aje, 'Je
tibhalyeshi?" au “Je tibhamweleshi?” au “Je tibhakhwate menda
bhuli?” 32 Pipo abhinsi bhahuganza amambo iga, nu Dada winyu
uwahumwanya aminye aje muhuganza igo. 33 Ishi nasuti mwanze
ubhumwini wakwe ni lyoli yakwe nigo gonta gabhahwonjeleshe
huliwe. 34 Ishi usahalole usahasaje kwa ajili yi ndabhi, pipo indabhi
zibhamanyishe hunuhwo. Isiku lyolyonti likwiliye hwi tatizizo lyakwe.

Sura ya 7

1 Nkulonga, nawe wahayilongwa. 2 Alonje shuloonga nawe wa-
hayilongwa na shuhubhapimila abhantu nawe wahayi pimilwa shin-
isho. 3 Yeenu uhwenya ishipande shikwi sheshili mwilyinso holo
waho suminye ishipande shikwi shesheli mwilyinso lyaho ikwi liliho
mwilyinso lyaho? 4 Unganda bhuli ayanje hwa holo waho aje ambaih-
wefwe ishipande sheshili mwilinso lyaho, wakati nawe wayo ulinasho
mwilinso lyaho? 5 Ulinilenga awe; kwanza uyefwe ishipande sheshili
mwilinso lyaho, nkubhahwefwe ahinza ishipande isha mwilinso
lyaholo waho. 6 Usahazipele imbwa ivintu ivyinza usahazisumbile
ungurubhi ishalye ishinza zinzananganye na khanye ni vinama habhili
bhanza hulye nawe. 7 Labha ubhaposhele. Anza, nawe ubhapate.
Khoma ihodi, anzahuhwigulile. 8 Pipo ya labha aposhela, na wowonti
yahwanza aposhela. Umuntu yakhoma ihodi, ahumwigulila. 9 Aliho
humwinyu umuntu umwana wakwe nkalabha umukate ahupela iwe?
10 Au nkanabha isamaki ahupela inzoha? 11 Nkushele, mubhimbibhi
muminye hubhapele abhana bhinyu ivintu ivyinza, Je! Ungulubhi
wenyu uwahumwanya sangabhapela hanii ivyinza bhebha hunabha
umweene? 12 Ishi shuhwanza huje ubhombelwe na bhanji, nawe
shubhombaje hwamwinyu, pipo izyo ndajizyo zya kuwa. 13 Mwinjile
mulwiji unyeela. Pipo ulwiji lugosi idala ligosi lyelilongozya hum-
woto abhantu bhinji bhebhabhala idala ilyo. 14 Ulwiji unyeela lwa
huwomi, abhantu bhadodo bhebhahwinjila umwo. 15 Muyenyaje
na kuwa abhilenga, bhebhahwinza bhakwite ikwembe ilyingole,
lakini muhati mbwa londe ihali. 16 Mubhabhamanye amadondo
gabho. Je abhantu bhangatungula amadondo muminvwa, au mwikwi
humbeyu iyi mbaruti? 17 Ishi ikwi lyolyonti, ilyinza lipapa amadondo
aminza, lakini ikwi ibhibhi lipapa amadondo amabhibhi. 18 Ikwi
ilyinza salingapapa amadondo amabhibhi, wala ikwi ibhibhi selinga-
papa amadondo aminza. 19 Ikwi lyolyonti lyesagalipapa amadondo
aminza litemwa na pembele umwoto. 20 Abhantu abha bhibhi
ubhabhamanye amadondo gabho. 2! Siga muntu wowonti yayiga,
'Ngurubhi, Ngulubhi,' yahayiyinjila hubhumwini uwahumwanya, ila
yuyula yabhomba inyinza zya Ngulubhi uwahumwanya. 22 Abhantu
abhinji isiku ilyo bhahayiyiga 'Ngulubhi, Ngulubhi, twahafumizye

ukuwa hwitawa lyaho, hwitawa lyaho twahabhombile amambo minji
aminza amagosi?® 23 U Ngulubhi ahayibhabhu aje, 'simbaminye
mwepe! Ipa amwe, mubhabhomba imbibhi!" 24 Ishi kila muntu
yahwinvwa amazwi gani na hugitishe alingana nu muntu uwihekima
yazenjile inyumba yakwe pamwanya pa mawe. 25 Invura yatonya,
awinzi gamema ahanvulungwe hinza hayikhoma inyumba iyo seya,
gwa pansi pipo yahazengwilwe pamwanya pamawe. 26 Lelo umutu
wowonti yahwunvwa uzwi lyani lyani sahulyitiha uyo abhafane nu
muntu umpumbavu yazenga inyumba yakwe pamwanya pansanga.
27 Invula yinza, na minzi gamema na hamvulungwi hinza hayikhoma
inyumba iyo yagwa na malishe pepala.” 28 U Yesu lwa hamala
ayanje amazwi iga, abhantu bhahaswijile lwa hamanyizyaga. 29 Pipo
ahamanyizyaga ndeshe umuntu uwimamlaka siyo ndeshe asimbi
bhabho.

Sura ya 8

1 U Yesu lwahiha pansi afume mwigamba, impuga ya bhantu
yahasojeliye. 2 Umukoma umo ahasugamiye hwilongolela lyakwe
ahaga gosi inlabha umponye.” 3 U Yesu agolosyaa inyabhe yakwe
ankhata amponya apona unkoma wepa. 4 Uyesu amuuzya aga,
“Usahayanje hwa muntu wowonti. Bhalaga uyilolesye hwa mputi
ufumye ni sadaka ye u Musa ahalajizizye ajili yiushuhuda hubhabhinu
bhebhaponile mbina” 53U Yesu lwahafiha hu Kapernaumu, un'gosi umo
ahinza ahamuuzya 6 ahaga, “Gosi uwimbombo wani agonile hukhaya
apoozizye ivinama vibhabha haani.” 7U Yesu aga ishi, “Imbahwinze
humponye.” 8 Ugosi ayanga aga, 'Yesu, ani si ndinithamani mapaka
uyinjile muhati munyumba yani yanga izwi lwene uwimbombo ab-
hapone. 9 Pipo ani indi na mamlaka, indina sikari bhebhali pansi yani.
Nkenaga bhala 'nkenaga inza ahwinza nuuwimbo wani abhomba
shinisho." 10 U Yesu lwaahinvwa iga, ahaswijile nahubha bhuzye
bhala bhebhahafwataga, “Lyoli ihumbabhuzya sindolile nkalumo
umuntu uwilwitiho mu Israeli. 11 Thubhabhuzya, bhinji bhahayiyinza
afume humashariki na humagharibi, bhabhakhale pameza peka nu
Abrahimu, Isaka, nu Yakobo, hu bhumwini uwahumwanya. 12 Lelo
abhana bhibhumwini bhahayitagwa huhisi ha hunzi, hwehwaha yibha
na lile na sye amino.” 13U Yesu ahamuzya ugosi, “Bhalaga! ndeshe
shuyitishe zibhombeshe shinisho huliwe uwimbombo ahaponile isaa
yiyila. 14 U Yesu lwahafiha hukhaya hwa Petro, ahanola umayivyala
wakwe wa Petro agonile abhinile inzegema. 15 U Yesu ahakhata
inyobhe yakwe ni nzegema yepa apona. Adamuha ahande humpute
hubhombele imbombo. 16 Lwe hwabha lyabhela, bhahabhaleta
hwa Yesu abhantu abhimpepo. Abhaputila impepo zyepa bhapona.
17 Pepinipo gahaloleshe gala gegahayangwilwe nu ukuwa u Isaya aje,
“U Yesu ahejile inpungo zyitu na ahazibhusizye imbina zyitu” 18U Yesu
lwahalola abhantu bhabhungine bhanzyunguliye, ahajile bhabhale
uupande uwinji uwi nsumbi iya hu Galilaya. 1% Unsimbi ahinza hwa
Yesu ahaga, “Mwalimu, imbahufwate poponti pubhala.” 20 U Yesu
amuzya imbweha zilina mina ni uyonyi zilinivyanswi, lakini u Yesu
sali ni nyumba na pagone na pamo.” 21 Umwanafunzi uwamwabho
ahamwuzya ahaga, “Gosi ilabha uruhusa imbale insyile uyise wani.”

221,akini u Yesu ahamuzya ahaga, “Unifwate, bhaleshe abhafwe bhasy-
ilane bhibho.” 23U Yesu na ahinjila mwitooli, abhanafunzi bhakwe
bhahinjiye mwitooli. 24 Aminzi, gaha yingana munsumbi mpaka itooli
lyahagubishilwe na minzi, lakini u Yesu ahagonile. 25 Abhanafunzi
bhakwe bhahinza hudamusye bhahaga twokole tihwanda afwe!” 26 U
Yesu ahaga, “Muhwogopanshi, mubhilwitiho uludodo?” Ahadamuha
na huyikhajile impepo ni nsumbi pamandi hwabha myee, 27 abhalume
bhahaswijile bhaga, “Umuntu unu alibhulibhuli huje ni mpepo izya

munsumbi zihumwitiha umwene?” 28 U Yesu lwa ahinza hunsi
iya Magadala, abhalume bhabhili bhahali ni mpepo bhahakhomana

nawo. Bhahafumiye humbipa bhahali bhakhali haani numo umuntu
wahashilaga idala lila. 29 Bhahakholile na jeishi, tilinahenu nawe
mwana wa Ngulubhi? Uyinzile ipa hutiyinvye ahabhalilizyo she
hasili?” 30 Ishi hwahali impuga ingosi iyingurubhi lyahadimaga
sepahali patali hani pebhahali, 3! impepo zyahalilaga hwa Yesu naje,
“Tifume titwale mumpuga yingurubhi.” 32U Yesu ahazibhuzya impepo
ahaga, bhalaji mungurubhi. Impepo zila lwezyahinjila mungurubhi,
ingurubhi zyahashimbiliye munsumbi afume, mwigamba zyahafwila
muminzi. 33 Abhalume bhebhahadimaga ingurubhi bhashimbiye.
Lwe bhahala humujini bhahayinje zyonti zyezyahafuniye hwa alume
bhebhahali nimpepo. 34 Ikhaya yonti yahinza atangane nu Yesu. Lwe
bhahanola u Yesu bhahamuzya aje ayepe mumpaha zyabho.

Suraya?9

1 U Yesu ahinjila mwitoli, ahafwimila ahafiha hunsi ya hakha-
laga. 2 Bhahanetela, umuntu ya polile ubili agonile pashitala.
Lwahahulola ulwitiho lwabho u Yesu ahamuzya umuntu yapolile,
“Mwanawi ushanje, ukhombhosheye imbibhi zyaho.” 3 Abhalimu
bhamo abhilenga bhahayanjizanya bhibho hu bhibho, “Umuntu unu
alinindigo” 4 U Yesu ahamanya insibho zyabho naje yeenu musibha
imbibhi mumyoyo ginyu? 3 Henu hehinza aje ikhobhosheye, 'Imbibhi
zyaho na aje, 'imililila ujende?' 6 Ishi mumanye aje wa Adamu alini
nguvu izyahubhakhobhoshele imbibhi.” ahayanjile izi hwula yapolile,
“Imilila, uyitwinshe igodoro lyaho ubhale hukhaya yaho” 7 Umuntu
ula ahimilila nasogole abhale hukhaya yakwe. 8 Impuga ya bhantu
Ilwe bhahalola igo, bhahaswijile na huntime u Ngulubhi, yabhapiye
inguvu izyo abhantu. 9 U Yesu lwahashilaga afume ipo ahanola
umuntu yahwitwa itawa Mathayo, yahakhiye pebhafumizya insoho.
Wope ahabhabhuzya, “Munfuate ani” Wope ahimilila ahafwata. 10U
Yesu lwahakhiye alye ishalye munyumba, bhahinzi bhebhafumya
insoho bhabhinji na bhantu abhimbibhi bhahaliye peka ishalye nu
Yesu peka abhasunde bhakwe. 11 Afalisayo lwe bhahalola isho
bhahabhabhuzya abhasende bhakwe, yeenu u Yesu alya ishalye na
bhantu abhafumya insoho na bhantu abhimbibhi?” 12U Yesu lwa
ahivwa igo, wope ahayanga “Abhantu bhesebhabhinile sebhahwanza
unganga, ila bhebhabhinile. 13 Thwanziwa huje mubhale mumanyile
imaana yakwe, “Insungwa irehema siga izabihu” Pipo senahinzile

hubhantu abhimbibhi. 14 Abhasunde bha Yohana bhahinza hukwakwe
na aje, “Yeenu ati na mafalisayo tifunga, lakini abhasunde bhaho

sebhafunga?” 15U Yesu ahabhabhuzya ahaga, Je abhalolezi bhi weji

bhangaswimalwe bhali peka nu gosi wiweji? Lakini insiku zihwinza
insiku ugosi wi weji ahayisogola pebhahayifunga. 16 Nuumo umuntu
yabhiha ishipande shimwenda umpya humwenda uwimandi, ishulaka

shibhadebushe afume humwenda na abazushe haani hubhafumile.
17 Nabhamo abhantu bhebhabhiha ihombwa mushombo ishihombwa
inkuulu, nkushele bhabhomba, ingozi ibhadebushe ihambwa ibha-

fume na nanjishe. Badala yakwe, ubhiha ihombwa impya mungozi
impya vyonti vibhabha salama. 18 U Yesu lwahabhabhuzya amambo
iga, ahali, ugosi umo ahamwinamila mwilongolela lyakwe ahaga,
“Unindu wani afwiye shinishi inza umponye abhapone abhabhe
mwoomi. 19U Yesu ahimilila na huusojelele na bhasunde bhakwe.
20 Ahali, ushi yahafumaga idanda amaha kumi na mbili ahasojelela
pipi nu Yesu ahayikhata inkanzu ya Yesu. 21 Pipo ahayile, “Nkushele
na bhukhata umweudo wa Yesu imbapone.” 22U Yesu ahagaluhana na
humwenye na humuuzye, “Ninda uyipele umwoyo, nu ulwitiho lwaho
lubhombile aje upone,” Ahabhalilizyo hiniho unshi ula ahapona. 23U
Yesu lwahafiha hukhaya ya gosi, ahabhalola bhebhakhoma ifilimbi
na impuga ya bhantu yahakhomaga ahalanga. 24 Wope ahaga,
“Epi ipa, unindu saafwiye agonile. Lelo abheene bhahanseshile
haani. 25 Abhantu bhala Ilwebha fuma hunzi, wope ahinjila huhati
na hunkhate inyobhe unindu ahadamuna. 26 Inongwa zyahayeha
insi yonti. 27 U Yesu lwahashilaga afume pala, abhalume bhabhili
bhesebhahwenya amaso bhahausejelela. Bhahendeliye akhole bha-
haga, “Tilabha utiponye, Mwana wa Daudi.” 28 U Yesu lwahafishile
hukhaya, bhala bhesabhahwenya amaso bhahinza hukwake. U Yesu
ahabhabhuzya, “Muhwitiha huje ingabhaponya?” Bhope bhahaga
“Ena, Gosi” 29U Yesu ahakhata amaso gabho naje zibhombeshe isho
hulimwe ndeshe ulitiho lwinyu sheluhi” 30 Na amaso gabho gahanda
ahwenye. Pe Yesu ahakhajilizya hunguvu na yanje “Mwenyaje umuntu
wowonti asahamanye ijambo ili.” 31 Lelo abhantu bhabhili bhaha-
sogoye alumbilile ahusu amambo iga isehemu zyonti izyinkhaya.
32 Pe pinipo abhalume bhala bhabhili lwe bhahasogolaga, ahali,
umuntu umo aliyububu impepo zyahamwinjiye bhahaletwa hwa
Yesu. 33 Impepo lwezyahamwepa umuntu ububu ahanda ayanje.
Impuga yahaswiga naje setilolile nkalumo amambo iga gegafumiye
mu Israeli. 34 Lelo afalisayo bhayangaga hwa gosi wi impepo ahugab-
Ahendeliye amanyizye mumasinagogi, alumbilile izwi ilyibhumwene
na ponye impungo zyonti nu bhuzaifu wonti. 3¢ Lwa ahenya impuga,
ahabhaloleye inkumbu, pipo bhahayimbile navunzishe mumwoyo.
Bhahali ndeshi ingole zyesazili nu udimi. 37 Wope ahabhabhuzya
abhasunde bhakwe ahaga, “Amavuno minji, abhabhomba mbombo
bhadodo. 38 Ishi lubhilo tinabhe ugosi wi mavuno, nke huje atume
abhabhomba mbombo mugunda gwakwe.”

Sura ya 10

1 U Yesu abhakwizya abhanafunzi bhakwe kumi na bhabhele
peka nahupele amamulaka juu yimpepo imbibhi, hubha khalipile na
habhadigizye na ponyle iayina zyonti zimagonjwa ni ayina zi mpongo.
2 Amatawa kumi na gabhele gatumwa. Lyawhande u Simeoni (ambaye

tena agiziwaga yu Petro), nu Andrea ukolo wakwe, u Yakobo umwana
wa Zebedayo, nu Yohana ukolo wakwe: 3 U Philipo, nu Bartelemayo,
Thomaso, nu Mathayo usonkolezya uwushuru, u Yakobo umwana
wa Alfayo, nu Tadeo, 4 U Simoni mkananayo, nu Yuda Iskariote,
walisaliti. 5 Ebha kumi na bhabhele u Yesu abha sontelezezye. Nape
abhaelekezezye ayanjile “Msahabhale isehemu uhabhakhala amataifa
na msahinjile mizikhaya zya Bhasamalia. ¢ Badala yakwe, mubhale
hungole zizitejile ziyumba yi Israeli. 7 Na lwamubhala lumbililaji
na yanje uwumwene wa humwanya upalamiye.’ 8 Bhaponylaji
abhabhinu, zyosyaji abhafwe, safisyaji bhiukoma na digizye impepo.
Mposheleye wene fumyaji wene. 9 Usaheje iwe lihela, ialmasi au
ishaba mumpogoso zyenyu. 10 Usaheje imbugulu katika isafari
yenyu, au amenda giziada, vilyato au endesa, afatanaje umombi
ahanziwa ishalye shakwe. 11 Ikhaya yoyonti au ishijiji shamway-
ihijila, anzi wahubhafaa na mukhale epo hadi lwamwayisogola.
12 Lwamwayihinjila munyumba lamubhi, 13 nkesho inyumba ifaa,
uwinza wenyu u syale epo, ila nkesho inyumba sigiifwa, uwinza
wusogole peka namwe, 14 Na whabhala bhasaga bhahubhaposhela
amwe au atejelezye amazu genyu, isala zyamusogola hunyumba au
hukhaya eyo, jipukuti masuto gilwayo lwenyu pamahali epo. 15 Lyoli
ihumbawozya, gayibha gajimbe hani amiji gi Sodoma ni Gomorah
whisiku lilongwe kuliko umuji ago. 16 Enyi, ihubhatuma hansi
ingole pakasi yimbwalonde, eshi bhanje nuwelewa hansi inzoha na
bhapomakati hansi enjebha. 17 Mubhanje bhenyelezi na bhantu
bhanza hubhatwale humabaraza, na hubhakhome muvibhanza. 18 Na
mwayiletwa whilongolela lyabha gosi na bhamwene husabu yane,
hansi usimisizyo humwawo na humataifa. 19 Hubala lwabhayi-
tuhumu, musahabhe niwasiwasi shinamunawele shayanje, afwatanaje
ishintu shayanje mwayipewa husala eyo. 20 Afwatanaje sagamwemwe
mwayiyanga, ila Upepo wa Baba wenyu ayiyanga muhanti yenyu.
21 Uholo ayihumwinushila uholo wakwe hugoje, baba whamwana
wakwe. Abhana bhayiwhemelela dhidi ya pafi, na hubasababisizye
ufwe. 22 Namwe mwanyivitilwa na kila muntu husabu yitawa lyane.
Ila wowonti wayijimbilila hadi humwisho umuntu oyo ayiauliha.
23Tsala yabhahubhatesa katikaikhaya ene, shembelelaji ikhaya yifatila,
lyoli ihabhawozya, zyonti zi Israeli kabla ya mwana wa Adamu
sagawelile. 24 Umwanafunzi saga gosi ashile umwalimu wakwe, wala
umutumwa walihumwanya ya Gosi wakwe. 25 Itosya wha mwanafunzi
aje abhe hansi umwalimu wakwe, nu mutumishi hansi u Gosi wakwe.
Nkesho bhan'kwizizye Ugosi winyumba Belzabuli, hushiasi wele hani
bhanzahubha kashifu bhinyumba yakwe! 26 Esho basi musawogope
abhene, afwatanaje hamuna ijambo lyasagalyayi kwinkuliwa, nalimo
lilifishe lyasagalyaimanyiha. 27 Shila shihubhawozya mubhisi, shiyan-
gaji umuzelu na shamushevwa huulayini mumakutu genyu mshi-
tangazye lwamuli pamwanya yinyumba. 28 Mubawogope bhala bhab-
hagogo obele ila sagabhalinuwuwezo wagoje umwoyo. Badala yakwe,
mogopaji ola wawezya ahangamizye ubele nu moyo hula whilongo.
29 Eshi ikaziwa husenti indodo? Hata shesho enemo yiwezya agwe
pansi bila ubaba wenyu amanye. 30 Ila hata iidadi yinsisi zyenyu zi
bhaziwilwe. 31 Mugaje abhe niwoga, afwatanaje mlinithani hani kuliko

ikasuku inyinji. 32 Esho basi kila weka wayihuneteha whilongolela
lya bhantu, nane tena nayihumweteha whilongolela lya Baba wane
walihumwanya. 33 Ila uwene wayihukhana whilongolela lya bhantu,
nane tena nayihukhana whilongolela lya Baba wane walihumwanya.
34 Musasebhe aje enenzele alete uwinza panse. Saganahenzele aete
uwinza, ila ipanga. 35 Afwatanaje nahenzele ahumehse umuntu
ashindane nubaba wakwe, nu mwale dhidi ya maye wakwe, ukhoyi
dhidi ya khoyi wakwe. 36 Umibhi wa muntu bhanzabhe bhabhala
bha munyumba yakwe. 37 Uwene wagene ubaba au umaye hani
kuliko ane oyo saga ahufhaa. Nu wene wagene ovwele au umwale
hani kuliko ane oyo sagaahufhaa. 38 Uwene wasaga bhawhangate
ikhobhehanyo na hufhate ane saga ahufhaa. 3% Uwene wayiwhanza
ukhalo ayihugatezya. Ila uwene wayitezya ukhalo kwa ajili yane
ayihwuwaga. 40 Uwene wayihubhakaribisya ankalibisizye nene, nu
mwene wayihunkalibisya ane ankalibisizye iwene wantumile ane.
41 Nu mwene wayihunkalibisya ukuwe kwa sababu kuwe ayiposhela
ithawabu ya kuwe. Nuwene wayihunkalibisya uwihaki kwa sababu
muntu wihaki ayiposhela isawabu ya muntu wi haki. 42 Wowonti
ayihupela weka wa dodo ebha, hata ishikombe shimenze gamwele
gagakhateye, kwa sababu uwene yumwanafunzi, lyoli ihumbawozya,
uwene sagayiwezya akose whidala lyolyonti ithawabu yakwe.”

Sura ya 11

1Yabha baada ya Yesu amale hubhaelekezye abhanafunzi bhakwe
kumi na bhabhele asogoye hu plae abhale amanyizye na lombelele
katika ikhaya zyawo, 2 nu Yohana lwali mwigereza lwahevwezye
lwalihumwanya yimbombo zya Klisiti, atumile uwujumbe abhilile
abhanafunzi bhakwe, 3 na bhamozelezya, “Awe yoyola wawhenza
au huliuwamwawo tiwhanziwa humwenyelezye?” 4 U Yesu ajibu na
yanje humwawo “Bhaji mumozye u Yohana gala gamuhugalola na
gala gamuhugevwa. > Abhantu bhasabhalola, bhapata alole, iviwete
bhajenda, abhakoma bhatakasiha, abhantu bhasaga bhawhevwa
bhahevwa tena, abhantu bhabhafwiye bhazyoswa apate uwomi, na
abhantu bhabhanza bhalombelewa ihabari inyinza. ¢ Na asayiwilwe
ola wasagalola amashaka juu yane. 7 Humuda abhantu ebha lwabha-
sogola, u Yesu ahandile ayanje ni mpoga juu ya Yohana, “Mwabhulile
awhenye iyenu whijangwa __itete liyinzanywa ninkongu? 38 Ila
yenu mwabhalile awhenye__ umuntu wakwete amenda amalayini?
Lyoli, bhala bhabhakwata amenda amalaini bhakhala munyumba
zishimwene. 910 [la mwasogoye alole iyenu- Ukuwe? Ee, ihumbwa-
wozya ni zaidi ya Kuwe. Ono yuyo wasimbiwilwe, 'Enya, ihutuma
ujumbe wane whilongolela yimaso gakwe, wayi andaa idala iyaho whi-
longolela lyaho. 11 Ane ihumbawozya ilyoli, kati ya bhapapwilwe na
bhashe nomo waligosi kuliko u Yohana umozyaji. Ila walidodo katika
umwene wa humwanya gosi ashile umwene. 12 Afume insiku zya
Yohana umozyaji hadi isalezi, umwene wa humwanya wuli wengovo,
na bhantu bhabhali bhengovo, bhahuwega hongovo. 13 Afwatanaje
akuwe ni ndajizyo, bhakuwilwe hadi wha Yohana. 14 Na nkesho
mulitayari awheteshe, ono yu Eliya, ola wawhenza. 13 Wali na makutu
gawhevwe nayevwaje. 16 Endanganisye ni yenu ishi papo eshi? Shi

fano shabhana bhabhawhanga mumaeneo gisoko, bhabhakhala na
kwizanye 17 na yanje, 'Tabhakhomeye izomari na sagamwahanjile.
Talilile na sagamwakholile." 18 Afwataje u Yohana ahenzele bila alye
amabumunda au amwele ihombwa, na bhabha bhayanga, 'Ali ni
pepo.’ 19 Umwana wa Adamu ahenzele alya na mwele na bhayanga
'Enya, muntu unylavi na ukholwe, rafiki wa sonkola uwushuru na
bhimbibhi!" Ila injele iloleha humbombo zyakwe.” 20U Yesu ahandile
huyikhalipile ikhaya ambamo baadhi yimbombo zyakwe zimayele
zyatendebhe, afwatanaje bhuli sagabhutubule, 21 Ahele waho, Ko-
lazini, Ole waho Bethsaida! Nkesho imbombo ingosi gngwawombeshe
hu Tiro na Husidoni gala gagawombeshe epa, andi bhatubule hale
whakwate amagunila na hujipashe amalota. 22 Ila yayibha ujivwi hu
Tiro ni Sidoni isiku lilongwi kuliko hulliwe. 23 Aise, Kapernaum, ub-
heshele wayiwosewa hadi humwanya? Ndadi wayiwhiswa hadi pansi
whilongo. Hansi hu Sodoma hungawombeshe matendo amagosi, hansi
gagawombeshe huliwe andiileho hadi ilelo. 24 Eshi iyanga huliwe aje
yayibha vyepesi honse yi Sodoma awhemelele whisiku lilongwi kuliko
awe. 25 Katika humuda ogo u Yesu ayanjile, “Thutema awe, Baba, Gosi
wahumwanya na panse, husababu wabhafisile amambo ega bhinjele
vwelewa, na hugagubule whabhasaga bhali ni elimu, hansi abhana
abhadodo. 26 Baba afwatanaje yasongozewelwe esho pamaso gaho.
27 Amambo gonti impewilwe ane afume wha Baba. Na nomo wamenye
u Baba ila umwana, na wowonti ambaye umwana ali ni hamu ya
hugubulile. 28 Enzi huline, amwe mwenti mumuyemba na wuwonelwa
na mazigo amamwamu, nane imbahubhatozye. 29 Jiponyaji ijoko lyane
na mumanyilaje afume huline, afwatanaje ane niwawhishe na mpole
wimoyo na munza pate ulotoyo lwi nafsi zyenyu. 30 Afwatanaje ijoko
lyane lilayini na izigo lyane lipoposu.

Sura ya 12

1 Umuda ogo u Yesu abhalile isiku litoyo ashilile humagonda.

Abhanafunzi bhakwe bhali ni nzala na bhanda avunze amansale
na hugalye. 2 Ila Amafarisayo lwabhalola ego, bhamozya u Yesu

“Enya abhanafunzi bhaho bhavunza indajizyo bhawomba isiku za-
sagagaluhusiwilwe isiku lilutoyo.” 31Ila u Yesu abhawozya, “Saga-
mubhazizye u Daudi shawombile, umuda lwali ni nzala, pamoja na
bhantu bhalinawo? 4 Shahinjiye muhati yinyumba ya Ngulubhi nalye
amabumunda gilulolesyo, ambago sagayahali halali hukwakwe alye
nabhala bhalinawo, ila halali whadimi? 5 Bado saga mubhazizye
katika indajizyo, aje katika isiku lilutuyo ndimi muhati yishibhanza
bhahuyinanganya ilutoyo, ila sagabhali ni hatiya? 6 Ila iyanga
humwenyu aje wali gosi kuliko ishibhanza aleho epa. 7 Nkesho
mwamenya eli lijulisya iyenu; iwhanza irehema na saga insayo;
andisagamwalonjile bhasaga bhali ni hatiya, 8 Afwatanaje Umwana
wa Adamu ndiyo Gosi wilutoyo.” 9 Tena Uyesu asogola pala abhala
hushibhanza shawo. 10 Enya whali nu mundu wapolile inyobhe.
Amafarisayo bhamozelezya u Yesu, bhayanga. “Eshi, sawa aponyile
isiku lilutoyo?” ili aje bhawezye hunshitaki wha wombe imbibhi. 11U
Yesu abhawozya, “Yunanu pakasi yenyu, wali ni ngole yeka, neyo

ingole yagwa mhati yishimo isiku lilutoyo, sagabhahuyileme na huye-
fwe hongovo muhati yishimo? 12 Eshi, shipimo shishili shithamani,
hani huje, saga hani yingole! Eshi shinza awombe aminza ibiku
lilutoyo.” 13 Tena u Yesu amozya ola umuntu, “Nyosya inyobhe yaho”
Ayinyosya napate uwinza hansi ela iyamwawo. 14 Ila Amafarisayo
bhafuma honze bhapanga inamuna shahunteketezye bhabhalile honze
apanje hushinyume shakwe. Bhawhanzaga inamuna yahugoje. 15U
Yesu lwahelewa elyo asogoye epo. Abhantu abhinji bhafwatile, na
abhaponyila bhonti. 16 Abhalajizizye bhasahafanye afahamishe hub-
hamwawo, 17 aje ikamilishe ela ilyoli, yaya yangwilwe nukuwe u Isaya,
ayanjile, 18 Enya, mombi wane wisaluye, ugonwe wane, katika uwene
inafusi yane isongwezwe. Imbabhoshe umpepo wane humwanya
yakwe, na abhatangazye ulongwe humataifa. 19 Sagaayihangayiha
wala alile hungovo; wala waliwowonti awhevwe isauti yakwe mumi-
taani. 20 Sagaayihulibudala itete lilialushe, sagayizimanya uwutambi
wowonti wuwufumya ilyosi, hadi lwayileta ulongwe lwamena. 21 Na
Mataifa bhayibha udandamazu mwitawa lyakwe. 22 Umuntu omo
ukipofu nu bubu, wachanganyishiwilwe ni pepo aletilwe whilongolela
lya Yesu. Aponilwe, pamoja namatokewo gaje umuntu ububu ayanjile
na lole. 23 Amakutano wonti bhaswijile na yanje, “Awezya umuntu
ono abhe mwana wa Daudi?” 24Ila umuda Amafarisayo lwabhahevwa
amayele ega, bhayanjile, “Ono umuntu sagaafumya impepo hungovo
zyakwe yuyo ila hongovo zya Belzebuli, ugosi wimpepo. 25 “Ila
u Yesu lwamunya insewo zyawo na hubhawozye, “Kila umwene
wuwugabhanyishe uwene wunanjiha, na kila ikhaya au inyumba yiga-
bhanyiha yene sagayayihemelela. 26 Nkesho Usetano, abhahumwefwe
Usetano, bhasi ahujikhana hunafsi yakwe mwene. 27 Ni namuna
wele uwomwene wakwe ubhawhemelele? Na nkesho ifumya ipepo
hongovo zya Belizabuli, abhafwasi bhenyu bhafumya whidala wele?
Wheli bhayibha bhalonzanyi bhenyu. 28 Na nkesho bhafumya ipepo
hongovo zya Mpepo wa Ngulubhe, eshi umwene wa Ngulubhi wenzele
humwenyu. 29 Nu muntu abhawezye wele awhinjile muhati yinyumba
yewe ngovo na whibhe, bila hupinye wengovo kwanza? Epo
panzawhibhe intabhalo zyakwe afume muhati yinyumba. 30 Wowonti
wasagaali pamoja nane ali shinyume shane, nape wasaga awonganya
pamoja nane uyo asambazya. 3! Eshi iyanga humwenyu, kila
imbibhi ni kufuru abhantu bhayisamehewa, ila ahukufuru Umpepo
ufinjile sagabhayisamehewa. 32 Na wowonti wayanga izu shinyume
cha Mwana wa Adamu, elyo ayisamehewa. Ila wowonti wayanga
shinyume nu Mpepo ufinjile, oyo sagayisamehewa, honse ene na wala
ela yiwhenza. 33 Au liwombe ikwi abhe linza nitunda lyakwe linza, au
linanganye ikwi ni tunda lyakwe, afatanaje ikwi limanyiha whitunda
lyakwe. 34 Amwe bhimpapo bhi nzoha, amwe mulibhabhibhi,
muwezizye ayanje amambo aminza? Afatanaje ilomu liyanga afume
mumbeho gagali mumoyo. 35 Umuntu umwinza humbeho inyinza
yahumoyo gwakwe afumya inyinza, na umuntu umibhi humbeho
imbibhi yimoyo gwakwe, afumya shishili shibhibhi. 36 Thumbawozya
whisiku li longwi abhantu bhayifumya ihesabu yikila izu lyasaga
lili ni mana lyabhayanjile. 37 Afwatanaje humazu gaho ayibhaziwa
ihaku na humazu gaho wayilongwa.” 38 Tena baadhi ya simbi na

Mafarisayo bhajibule u Yesu bhayanjile “Mwalimu, tasongwezye alole
iishara afume huliwe.” 391la Uyesu ajibule na hubhawozye, “Ishipapo
ishibhibhi na shiumulala shiwhanza iishara. Ila nemo iishara yifa-
fumwe humwawo ila ela iishara ya Yona ukuwe. 40 Hansi shila u Yona
shahali muhati yivyanda vinswe ingosi hunsiku zitatu shasenya na
nusiku, esho shesho Umwana wa Adamu shanzabhe muhati gwimoyo
gwense hunsiku zitatu shasenya na nu siku. 4! Abhantu bhi Ninawi
bhayihemelela whilongolela pamoja nishipapo sha bhantu ebha na
bhayihushilonga. Afwatanaje walitubu humalombelelo ga Yona, na
enya, umuntu omwugosi wizaidi ya Yona aleho epa. 42 Umalikiya
wahukusini aiwhemelela hulongwe peka na bhantu bhishi papo eshi
nahushilonje. Ahenzele afume humwisho wense ahenze atejelezye
injele ya Selemani, na enya, umuntu omo ugosi ashile u Selemani aleho
epa. 43 Umuda ipepo ibhibhi lwalihufuma umuntu, lishilila isehemu
yasagaili na menze liwhanza patoye, ila sagilihupalola. 44 Tena
ayanga, ITmbawele hunyumba yane yinfumile." Lwawela ahuyaga
ela inyumba ifanyiwilwe uwusafi na ili tayali. 45 Tena abhala na
hubhalete abhanje impepo imbibhi saba zizilimbibhi hani ashile iyene,
bhahenza akhale wonti pala. Ni hali yakwe ya humwisho ibha mbibhi
azidi iyawhande. Esho shasho shayayibha hushipapo eshi ishibhibhi.
46 Umuda Uyesu lwazyongolaga ne mpoga enya, umaye wakwe na holo
bhakwe bhahemeleye honze, bhahanzaga ayanje nawo. 47 Umuntu
weka amozya, “Enya umaye waho na aholo bhaho bhemeleye honze,
bhawhanza ayanje nawe”. 48 Ila u Yesu ajibule na hubhawozye
wamozezye, “Umaye wane yu nanu? Na aholobhane bhananu?”
49 Nape anyosizye inyobhe yakwe whabhanafunzi na yanje, “Enya,
ebha bhamaye naholo bhane! 30 Afwatanaje wowonti wawomba
amagano ga Baba wane wali humwanya, umuntu oyo ndiyo holo wane,
uyilombo wane numaye wane.”

Sura ya 13

1 Whisiku lila u Yesu asogoye munyumba na khale hunshenje
yibahavi. % Empoga ingosi yiwongene whahu zyongole, ahinjiye
mkasi yitoli nakhale mhati yakwe. Empoga yonti yahemeleye hun-
shenje yibahari. 3 Tena u Yesu ayanjile amazu aminji hushifwani,
ayanjile, “Enya, utote abhalile atote. 4 Lwatotaga baadhi yimbeyu
zyagwiye hunshenje yidala ni nyonyi zyahenzele zyajobile. 5 Imbeyu
izyamwawo zyagwiye pamwanya yipakhome, ambazyo saga zyapatile
ilongo lyakwelane. Gafla zyamelile afwatanaje ilongo sagalya li
nishimo. 6 Tena isenya lwalyatukula zyapembwilwe kwa sababu
sagazuali namazi zyahoma. 7 Imbeyu izyamwawo zyagwiye muhati
yimakwi gimivwa. Amakwi gimivwa gatalimpine humwanya gaz-
iziba. 8 Imbeyu izyamwawo zyagwiye mwilongo ilinza na pape
imbeyu, zimo mara mia moja hani, zimo sitini ni zyamwawo
thelasini. 9 Wali namakutu ayevwaje. 10 Abhanafunzi bhahenzele
nahumozye u Yesu, “Yenu uyanga numukutano hushifwani?” 11U
Yesu abhajibu abhawozya, “Mupewilwe uganilizi wa manye isiri
ziumwene wahumwanya, ila humwao sagabhapewilwe. 121la wowonti
walinasho, whamwene anzahonjezewe hani, na ayipata ifaida ingosi.
Ila wasagaalinasho hata shila shali nasho ayifyolwa. 13 Esho alihizya

anawo hushifwani husababu hata bhalola, sagabhalola lyoli. Na
hata bhahevwa sagabhahevwa wala ahelewe. 14 Ukwe wa Isaya
wutimiye humwawo, wula wuwuyanga, “Iwamuhevwa sagamuhevwa,
ila hunamuna yoyonti ela sagamumanya. 15 Na moyo gabhantu ebha
galihisi, shikhome ahevwe, na bhagubishe amaso gawo, ili bhasawezye
alole humaso gawo, au ahovwe humakutu gawo, au amanye humoyo
gawo, esho bhangewushilaga tena, nenzagahubhaponyle." 16 Ila
amambo genyu gasayiwilwe, afwatanaje galola, namakutu genyu
afwatanaje gawhevwa. 17 Lyoli iwhumbawozya akuwe abhinji na
bhantu bhihaki bhali ni hamu yalole amambo gala gamuhu ga-
lola, sagabhawezizye hugalole. Bhasongwelwe awhevwe amambo
gula gamuhugevwa, sagabhagevwelwe. 18 Eshi tejelezi umufano
gwatote. 19 Isala yeyonti lwahevwa izu liumwene na asalyelewe,
epo umibhi awhenza nahushifwampe shishi malishe atotwe muhati
yimoyo gwakwe. Ene mbeyu ela yitotilwe hunshenje yidala. 20 Uwene
watolile mukhome yoyola ahulyevwa izu na huliposhele whadigane
hulusongo. 21 Bado sagaalinamazi muhati yakwe, ila ajimbilila
humuda ufupi uwakati amashida au mayemba lwagafumila kwa
sababu yizu abomela gafla. 22 Watotile mhati yimivwa, ono yoyola
wahevwa izu ila amatatizo gense nu gobezi wi utabhazi guhulifuniha
lila izu lisahapape amatunda. 23 Watotilwe mwilongo ilinza, ono
yoyola wahulyevwa izu na hulyelewe ono yoyola wapapa amatunda
na whendelele apape lyeka hani yimala mia, ilyamwowo sitini,
iyamwawo thelathini.” 24U Yesu abhapiye usifwani ishamwawo.
Ayanga, “Umwene wa humwanya ulenganiswa nu muntu watotile
imbeyu inyinza mugonda gwakwe. 25 Ila abhantu lwabhasinzila,
umibhi wakwe ayenza nape atota amagogo mhati yingano tena abhala
mweene. 26 Pamande ingano lwayamela na fumye amazawo gakwe,
nape amagogo gajitokezyezye. 27 Na awombi bhamwenesho gonda
bhahenza bhamozya, 'Gosi, sagawatotile imbeyu inyinza mogonda
gwaho? Iliwele eshi lili namagogo? 28 Abhawozya, umibhi awombile
eli'" Awombi bhamozezye, “Eshi uwhanzaje tibhale tigasenye?” 29 We
gonda ayanjile, 'Ndadi, umuda gwamusenya amagogo munzasenye
pamo ni ngano. 30 Galeshi gakule pamo hadi umuda gwa vune.
Isala zimavuno nayiyanga whavunaji, 'Kwanza senyi amagogo na-
gapinyi mpoga mpoga nahugapembe, ila kusanyi ingano mwighala
lyane.” 31 Tena u Yesu abhafumizizye ishifani ishawawo. Ayanga,
uwumwene wa humwanya ulengene ni mbeyu yiharadali ambayo
umuntu ahejile na huyitote mogonda gwakwe. 32 Imbeyu ene
huwuhakika ndodo ashile imbeyu izyamwawo zyonti. Ila nkayamela
ibha ngosi ashile amakwi gonti gamubustani, libha likwi, ikiasi aje
inyonyi zya humwanya ziwhenza na zenje vitenjeli mmatawi gakwe.”
33 Abhawozya ishifani ishamwawo tena, “Uwumwene wahumwanya
hansi usafu wula yiyegwiwilwe noshe nahuyisanganye huvipimilo
vitatu huwusu hadi vitute. 34 Ego gonti u Yesu gayanjile whem-
poga yabhantu hushifwani. Na nila shifwani sagayanjile shoshonti
humwawo. 33 Eli lyali aje shila shashamalishe ayangwe ashilile
akuwe shiwezye atimile, pala payangaga, “Nayiwhasama ilomu lyane
hushifwani. Nayiyanga amambo gala gagaleho gafisiwilwe afume
umusingi gwense.” 36 Tena u Yesu abhaleshile amakutano na bhale

kukhaya. Abhanafunzi bhakwe bhamaliye nayanje, “Tifafabulile
ishifani shimagogo gahugonda.” 37 U Yesu ajibu nayanje, “Watolile
imbeyu inyinza yumwana wa Adamu. 3% Ugonda anse; ni mbeyu
inyinza, ebha bhana bhiemwene. Amagogo bhana bhola umibhi,
numibhi wazitotile yusetano. 39 Na mavuno mwisho wense, na wavu-
naji yuntumi. 40 Hansi shila amagogo shagakusanywa na pembwe
mmoto, asho shesho shayayibha pamwisho wense. 41 Umwana wa
Adamu ayihusontelezya untumi wakwe, na wonganye afume umwene
wakwe amambo gonti gagasababisizye imbibhi na bhala bhabha
womba imbibhi. 42 Bhayihubhataga wonti mwitanulu li moto, ambaho
whayibha iholo nasye amino. 43 Epo abhantu bhi haki lwabha yizelupa
hansi isenya mwiwumwene wa Baba wawo. Umwene wali namakutu
na ayevwaje. 44 Umwene wahumwanya ulihansi ihazina yifisiwilwe
mugonda. Umuntu ayilola nahuyifise. Katika ulusongo lwakwe abhala
akazye vyonti vyalinavyo nakale ogonda. 45 Tena, uwumwene wa
humwanya uli hansi umuntu wawomba ibiashara ahanza ilulu yi
thamani. 46 Umuda gwayilola ela yi thamani, abhala akazya kila hantu
shali nasho na huyikale. 47 Uwomwene wa humwanya ulihansi ulwego
wauli muhati yibahari, naluwonganya iviwumbe vinamuna yonti.
48 Lwalwamema ulwego bhaluvutiye pamwanya. Tena bhakhala pansi
bhawonganya ivintu ivinza muhati yivyombo, ila vyasaga vili ni
thamani vyatagwilwe uhutali. 49 Yayibha inamuna ene humwisho
wense. Antumi bhayihenza nahubhatenje abhantu abhabhibhi afume
mu myongoni mubhihaki. 30 Na tagwe muhati yitanuli limoto,
uho whayibha akhole nasye amino. 51 Mumenye amambo gonti
ega? Bhanafunzi bhajibule, “Ee.” 52 Tena u Yesu abhawozya, “Kila
simbi wali mwanafunzi wiwumwene alengene numwenebho nyumba
wafumya muhazina yakwe ivintu ivipya nivihale.” 53 Baada ya Yesu
lwamala amifano gonti ego, asogola isehemu eyo. 54 Tena u Yesu
afiha humukowa gwakwe nahubhafundizye abhantu mwishibhanza.
Amatokeo gajwe bhaswijile nayanje, “Hoshi umuntu ono whapatile
injele ene na mayele ega? 55 Umuntu ono saga mwana wa Seremala?
Umariamu saga mayewakwe? Na aholo bhakwe saga yu Yakobo,
Yusufu, Simoni nu Yuda? 56 Na ayilombo bhakwe filinabho penepa
pamwetu? Eshi umuntu ono agaje whi ega gonti?”. 57 Abhavisizye, ila u
Yesu abhawozezye, “Ukuwe sagakosa abhe ninshinshi ila humwawo na
honse yawo. 58 Na sagawezizye awombe amayele aminji kwa sababu
sagabhali nolweteho anawo.

Sura ya 14

1 Husala ezyo, Uherode ahevwezye ihabari ya Yesu. 2 Abhawozya
ahoyi bhakwe, “Ono yu Yohana Umozyaji azyoshele afume whazimu.
Eshi engovo ezyo zili hukwakwe.” 3 Afwatanaje u Herode ali anemile
u Yohana apinya na hutaje mwijela husababu ya Herodia, oshe wa
Filipo okolo wakwe. 4 Afwatanaje u Yohana amozezye, “Sagashinza
ahumweje umwene abhe shee wakwe.” 35U Herode andiagojile ila
ahogope abhantu husababu bhanolile u Yohana aje kuwe. 6 Ila
isala ninsiku zya papwe u Herode lwazyafiha umwale wa Herode
ahanjile pakasi ya bhantu nahasongwezye u Herode. 7 Katika ajibu
shila shasobhe zezye hundapo aje anzahupele shoshonti shanzalabhe.



Mathayo Sura ya 14:8 18 Mathayo Sura ya 15:1

8 Baada yashauliwe nu maye wakwe, ayanjile, “Mpele ane epa pikombe
itwe lya Yohana Umozi.” 9 Umwene ali na masikittho humalawo
gamwale, ila kwa ajili yindapo zyakwe, afwatanaje wonti bhabhaleho
pashalye pamo numwene ayanjile aje lifanyishe. 10 Atumile u Yohana
aletwe afume whigeleza, 11 ili atemwe itwe lyakwe na litemwe
pamwanya yisinia na apewe umwale na alitwale whamaye wakwe.
12 Tena abhanafunzi bhakwe bhenza awheje gula ombele na syele,
baada yeli bhabhalile humozye u Yesu. 13 Nape Uyesu lwahevwa ega,
ajitenga afume isehemu ela azubha mukasi yimashua abhala esehemu
yijitenjile. Umuda empoga lwayanya whali, bhafwatile lwimanama
afume humijini. 14 Tena u Yesu ahenzele whilongolela lyawo alola
empoga ingosi. Abhalolela enkombo na hubhaponyle impongo zyawo.
15 Ishalyabhela yakamiliha, abhanafunzi bhahenza hukwakwe na
yanje, “Ene sehemu yijangwa ni siku tayari lishilile. Bhatabhanye
16 Tla Yesu ayanjile, “Sagabhali ni haja yabhalebhewo. Bhapeli
amwe ishalye” 17 Bhamozya, “Epa tilinago amabumunda gasanu neswe
zebhele tu” 18 U Yesu ayanga, “Galeti huline.” 19 Tena u Yesu
ayiwozya empoga akhale pansi yimasole. Ayega amabumunda gasanu
neswe zebhele. Ayenya humwanya, asaya nabudulanye amabumunda
abhapela abhanafunzi. Abhanafunzi bhayipela empoga. 20 Bhalya
wonti bhihuta. Tena bhavikusanya ivipande vyonti vishalye nameme
iviseje kumi navibhele. 21 Bhala bhabhaliye bhabhakadiliya aje
abhalume elfu zisanu bila yabhazye abhashe na bhana. 22 Mara
heka abhawozya abhanafunzi bhinjile mukasi yimashuwa, isala ezyo
umwene abhalaga empoga bhabhaje bhewo. 23 Lwabhalaga empoga
bhabhala bhene, azubha pamwanya yigamba apute mwene. Isala
lwayali yilyabhela alihoho mwene. 24 Ila eshi imashua lwayali
pahati yibahari yayumbaga husababu yimawimbi kwani inkongu yali
yimpisho. 25 Katika uusiku wi zamu ya nne u Yesu abhasojeleye
ajenda pamwanya yemenze. 26 [sala abhanafunzi bhakwe lwabhanola
ajenda pamwanya yi bahari, bhahogope nayanje, “Yuzimu ka,” na
zuvye isauti katika ihali yiwoga. 27 U Yesu abhawozya heka, ayanga,
“Jipelaji umoyo! Nene! mugajihogope.” 28 U Petro anjibu whayanje,
“Gosi, nkesho wewe, mbozye enenze huliwe pamwanya yimenze.” 29U
Yesu ayanga, “Enza.” Esho Upetro afuma mukasi yimashua na ajenda
pamwanya yimenze abhale wha Yesu. 301la u Petro lwalola amawimbi,
ahogope, na whande adwine, pansi, akwizya husauti nayanje, “Gosi,
nokole!” 31 Digana Yesu anyosya inyobhe yakwe amosya u Petro,
na humozye, “Awe wilweteho udodo, yenu ulinamashaka?” 32 Epo
u Yesu nu Petro bhahinjiye mumashua, inkongu yaleshile avugule.
33 Abhanafunzi mmashua bhansayile u Yesu na yanje, “Lyoli awe
wamwana wa Ngolobhi.” 34 Na lwabhafwemela, bhafishile panse
yi Genesareti. 35 Na bhantu bhi sehemu ela lwabhamanya u Yesu,
bhatumile uujumbe kila sehemu zipembeni nahunete kila wabhinile.
36 Bhamozezye aje bhawezye aguse ikunjo limwenda gwakwe, na
bhinji bhabhagubile bhaponilwe.

Sura ya 15

1 Na Amafarisayo na asimbi bhahenzele wha Yesu afume

Huyerusalemu. Na yanje, 2 “Yenu abhanafunzi bhananganya amalisizi
gazehe? Afwatanaje sagabhanawa inyobhe zyawo lwabhalya ishalye.”
3 U Yesu abhajibu nahubhawozya, “Namwe__ yenu munanganya
indajizyo ya Gosi kwa ajili yamalisizi genyu? ¢ Afwatanaje o Ngolobhi
ayanjile, 'Ubheninshinshi wha baba waho nu maye waho; na "Wayanga
imbibhi wha baba wakwe na whamaye wakwe, na hakika afwe.'
5Jla amwe muyanga, na wahumozya ubaba wakwe nu maye wakwe,
“Kila ulwavwe ambalo andapatile afume huline eshe mpesya afume
wha Ngolobhi,” 8 “Umuntu oyo sagaalinihaja yabheninshinshi wha
baba wakwe. Katika inamuna ene mubadilisizye izulya Ngolobhi
kwa ajili yimalisizi genyu. 7 Amwe bhanafiki, shinza hansi u Isaya
shakuwilwe pamwanya yenyu shayanjile, 8 'Abhantu ebha bhahwf-
panyila inshinshi ane humalomu gawo, ila amioyo gawo galihutali
nane. 9 Bhahunsaya wene, kwa sababu bhafundizya amamanyizyo
agali malajizyo gabhanadamu.” 10 Epo abhakwizizye ikusanyiho na
hubhawozye, “Tejelezi na mumanye__ 11 Nahamo ahantu hahahinjila
mwilomu lya muntu nahumombe ubhibhi. Ila, shila shishifuma
mwilomu eshi shesho shimomba umuntu abhe mibhi.”> 12 Epo
abhanafunzi bhamalila nayanje nu Yesu, “Eshi!, Uwhele Amafarisayo
Iwabhalyevwa lila izu bhavisiwilwe?” 13 U Yesu abhajibu na yanje,
“Kila likwi lwasagatotile ubaba wane wahumwanya lyayisenywa.
14 Bhaleshi bhene, abhene bhalongozi bhivipofu. Hansi umuntu
shipofu abhahunongozye ushipofu uwamwawo, wonti bhabhele bhan-
zagwe mwilende.” 15 Upetro ajibu na humozye u Yesu, “Tiwozye
umfano ogu hulite, 16 U Yesu ajibu, “Namwe bado sagamuhelewa?
17 Namwe sagamuwhenya aje shila shishi bhala mwilomu shishilila
muvyanda na bhale muchoho? 181Ila ivintu vyonti vivifuma mwilomu
vifuma mhati yimoyo. Shesho ivintu vihumeha umuntu ubhibhi.
19 Afwatanaje katika umoyo gafuma amawazo amabhibhi, ugoji,
uumalaya, uashelati, uwibha, uashuda wilenga ni ndigo. 20 Ega
gamambo gahumeha umuntu ubhibhi. Ila alye bila anawe inyobhe
sagahuumomba umuntu abhe mibhi.” 21 Epo u Yesu ayepa isehemu ela
nahujisegusye aeleshela uhupande wi miji gi Tiro ni Sidoni. 22 Enya
ayenza onshe Umkanani afume uwupande owo. Azuvya isauti ayanga,
“Ndolele inkombo, Gosi, Mwana wa Daudi; umwale wane ayemba hani
ni mpepo.” 231la u Yesu sagaajibule izu. Abhanafunzi bhakwe bhenza
bhanabha bhayanga, “Mwefwe abhaje ulwakwe, maana ahutikhomela
ihalanga.” 24U Yesu abhajibule nayanje, Saganatumwile wha muntu
wowonti ila whingole zizitejile zinyumba yi Israeli.” 25 Ila ahenzele
na whiname whilongolela lyakwe, ayanga, “Gosi navwe.” 26 Ajibule
na yanje, “Sagashinza awheje ishalye shabhana na huzitajile embwa.”
27 Ayanga, “Eshi, Gosi, hata esho embwa indodo zilya ishalye shishigwa
pameza pa Gosi wawo.” 28 Epo u Yesu ajibu na yanje “Anshe, ulweteho
Iwaho gosi.” Na ifanyishe huliwe hansi shuwhanza.” Nu mwale wakwe
ali aponile husala yeyo. 29U Yesu asogoye isehemu ela nabhale karibu
ni bahari yi Galilaya. Tena abhala humwanya yigamba na khale oho.
30 Empoga ingosi yahenza hukwakwe. Na hunetele bhasaga bhajenda
avipofu, abubu, bhishilema na bhanje vinji, bhabhali bhabhinile.
Bhabhabheshele pamanama ga Yesu abhaponyla. 31 Na bhene empoga
bhaswijile lwabhalolile amabubu bhayanga, ni vilema bhabhewha

womi, aviwete bhajenda, nivipofu bhalola. Bhatemele Ongolobhi
wi Israeli. 32 U Yesu abhakwizizye abhanafunzi bhakwe nayanje,
“Imbaloleye inkombo impoga, husababu bhali nane hinsiku zitatu
bila alye ahantu hohonti, sigimbahubhalaje bhabhale humwawo bhila
alye, bhasa hazimile mwidala.” 33 Abhanafunzi bhakwe bhamozya,
“Tibhawezye apate amabumunda gatosye epa pinyiha awhigutizye
empoga ingosi eshi?” 34U Yesu abhawozya, “Muli na mabumunda
galenga?” Bhayanga, “Saba, neswe indodo ndodo.” 35U Yesu ayiwozya
empoga ikhale pansi. 36 Ahejile gala amabumunda saba neswe, na
baada ya husalifwe, agamensula na hubhapele abhanafunzi. Ab-
hanafunzi bhabhapela empoga. 37 Abhantu bhonti bhalya natosewe.
Bwawonganya gagasyalile ivipande vivyalye vya vyasageye vipande
vipande, vyamemile iviseje saba. 38 Wonti bhabhaliye bhali alume
elfu zene bila abhashe na bhana. 3% Tena u Yesu alaga empoga bhabha
bhewo na ayinjila mkasi yi mashua na bhale isehemu zi Magadani.

Sura ya 16

1 Amafalisayo na Masadukayo bhamwenzeye na hunenje u Yesu
abhalolesye iishara yifuma humwanya. 2 Ila u Yesu abhajibule na
hubhawozye aje “Nkayabha lyabhela muyanga aje ihali yihewa nyinza,
afwatanaje ianga lishamamu. 3 Ni shapwi muyanga ihali yihewa yilelo
saganyinza afwatanaje ianga lishamamu na mabhengo galigubishe
ianga lyonti, mumenye afasiri uloleho wianga, ila sagamuwezya afasiri
iishara zimusala. 4 Ishizazi ishibhibhi nishi umalaya shiwhanza
iishara ila nemo ishara yoyonti shashaipewa, ila ela ya Yona. Na
tena u Yesu abhaleha nasogole ulwakwe. 5 Abhanafunzi bhenza
uwupande wabhele, ila bhahewelwe aheje amabumunda. 6 U Yesu
abhawozya “Shebhaji na mubhanje shinza nusafwe Wimafarisayo
na Masadukayo.” 7 Abhanafunzi bhayangana mwikundi lyawo na
yanje. “Afwatanaje saga tahejile amabumunda.” 8 U Yesu alimanya
elyo nayanje, “Amwe mwelweteho udodo, yenu msebhele nayangane
mkati yenyu nayanje aje kwasababu sagatahejile amabumunda?
9 Eshi bado sagamutambula wala saga mukomboha gala amabu-
munda gasanu hubhantu elfu zisanu nivitondo vilenga vyamwa won-
ganyenye? 10 Au amabumunda saba huabhantu elfu zene ni vitondo
vielenga mwawonganyenye? 11 Iliwele hata sagamuhelewa yabhe
nalisigiyanganamwe pamwanya yimabumunda? Jitunzaji na shebhaji
nu safwe Wimafarisayo na Masadukayo.” 12 Tena bhamanya aje
alisagayanga pamwanya yashebhe na mabumunda gagali nu safu ila
ashebhe amamanyizyo gi Mafarisayo na Masadukayo. 13 Isala u Yesu
lwafishile sehemu zi Kaisaria yi Filipi, abhawozelezya abhanafunzi
bhakwe, ayanga, “Abhantu bhayanga umwana wa muntu yu nanu?”
14 Bhayanga, “bhamo bhayanga aje yu Yohana Umozi; bhamo, yu
Eliya; na bhamo, yu Yeremia, au wiweka na kuwa. 15 Abhawozya,
amwe muyiga ane ni nanu? 16 Ajibu, Usimoni Petro ayanga, “Awe
wa Klisiti wamwana wa Ngulubhi wali momi.” 17 U Yesu ajibu na
humozye, “Usayiwilwe awe, Simoni Bar Yona, afwatanaji idanda
ni nyama sagavyafunuliye eli, ila Ubaba wane wali humwanya.
18 Nane tena ihuwozya aje awe wa Petro, na pamwanya yikhome ogu
nayihulizenga ishi bhanza shane. Amalyango gawhilongo sagagayi

hulishinda. 19 Nayihupela awe infwungulo zi umwene wahumwanya.
Shoshonti shawayishigalila panse shayibhashi galililwe humwanya, na
shoshonti shawayihungula panse shayibha shuguliwilwe humwanya.”
20 Tena u Yesu abhawozya abhanafunzi bhasamozye umuntu wowonti
aje umwene ali yu Klisiti. 2! Afume isala ezyo u Yesu ahandile
hubhawozye abhanafunzi aje lazima abhale Huyerusalemu, ayembe
humambo aminji hunyobhe zya zehe na abhagosi bhadimi na simbizi,
agoywe na zyoshe isiku lya tatu. 22 Tena u Petro amwega u Yesu
hunshenje, nahukhalipile whayanje, “Ijambo eli nalibhe hutali nawe,
ugosi, eli lisatokele huliwe. 23 Ila u Yesu agewushe na humozye
u Petro, “Wela whisalo Igane setano! awe ulishipingimizi huline,
kwasabu sugusaga amambo ga Ngolobhi, ila amambo gabhanadamu.”
24 Tena u Yesu abhawozya abhanafunzi bhakwe, “Nkesho umuntu
wowonti nkawanza hufwate ane, lazima ajikhane umene mwene,
ayeje ikhobhehanyo lyakwe, na afwate. 25 Afwatanaje wawhanza
agokole amakhalo gakwe ayihugatezya, na whawowonti wahugatezya
amakhalo gakwe kwa ajili yane ayihugokola. 26 Eshi! Faida wele
yayi huyipata umuntu nkapata ense yonti ila atezya amakhalo gakwe?
Je! Ni kitu gani atakachotoa mtu katika kubadilishana na maisha
yake? 27 Alenganaje umwana wa Adamu ayinza katika utuntumu
wa Baba wakwe. Nape ayihunipa kila mutnu alengane ni mbombo
yakwe. 28 Lyoli imbawozya huli baadhi yenyu mu mweleye epa
ambao sagabhayilenga ufwe hadi lwabhayihunola umwana wa Adamu
Iwayihenza katika umwene wakwe.

Sura ya 17

1Insiku sita pamande u Yesu abhajile wonti nu Petro, nu Yakobo, nu
Yohana uholo wakwe, na abhega hadi humwanya yigamba itali bhewo
bhene. 2 Ageusiwa whilongolela lyawo isola yakwe yan'gaa hansi
isenya, na menda gakwe yaloleshe gagang'aa hansi umwanga. 3 Enya,
pala bhaloleshe u Musa nu Eliya bhayanga nawo. 4 U Petro ajibule na
humozye u Yesu, “Gosi, shinza hulite abhe penepa. Nkesho unyonywa,
imbazenje ivyegu vitatu sheka shaho, na sheka kwa ajili ya Musa,
na sheka kwa ajili ya Eliya.” 5 Isala yayangaga, enya ibhengo izelu
lyabhabheha inzunda, na enya, yafumile isauti afume humabhengo,
iyanga, “Oyo mwanawane uganwe wiganwa nawo. Mwivwi umwene.”
6 Abhanafunzi Iwabhahevwa ego, bhagwiye shigubama na bhahogope
hani. 7 Tena u Yesu ahenza na hubhaguse na yanje, “Woshi wala
mugaje ahogope.” 8 Nape bhahinuye isola zyawo humwanya ila sagab-
hanolile umuntu ila u Yesu mwene. 9 Na lwabhahihaga mwigamba,
u Yesu abhalajizya, ayanga, “Musahafumye infumi zimaono ega hadi
umwana wa Adamu lwaizyoha afume whazimu.” 10 Abhanafunzi
bhakwe bhamozelezya, bhayanga, “Yenu asimbi bhayanga aje u Eliya
ayihenza kwanza? 11U Yesu abhajibu na yanje, “U Eliya ayihenza lyoli
na wezye amambo ganti. 12 [la ihumbawozya amwe, u Eliya ayenzele
tayali ila sagabhamenye. Badala yakwe, bhamombeye amambo
gabhawhanza abhene. Nesho shesho umwana wa Adamu shanza-
yembwe katika inyobhe zyawo.” 13 Epo abhanafunzi bhagundula aje
ayanga habari zya Yohana umozi. 14 Lwabhafiha pakasi yempoga
ya bhantu, umunt weka amaliye, akhama amafugamo whilongolela

lyakwe, na humozye, 15 “Gosi, ukhowoshele umwana wane, kwa
sababu aliningwa nayembe hani. Afwatanaje hahinji agwa mmoto
au mmenze. 16 Inetile wha bhanafunzi bhaho, ila sagabhawe/i/ye
huponye. 17 U Yesu ajibu ayanga, “Amwe ishizazi shasagashiwheteha
na shishinanjishe naikhula pamo namwa hadi ndii? Imbajivwanye
namwe hadi ndii? Neti epa huline.” 18U Yesu akhalipiye, na impepo
yafumile. Usahala aponwa afume isala yeyela. 19 Tena abhanafunzi
bhamaliye u Yesu hu siri na humozelezye, “Yenu sagatawezizye
uhudigizye?” 20U Yesu abhawozya, “Kwa sababu ulweteho lwenyu
dodo. Lyoli ihumbawozya, nkesho munzabhe nulweteho hata udodo
hansi ipunje yimbeyu yiharadali mubhawezye huliwozye igamba eli,
sama afume epa, ubhale hula, nape libhasame na saguhabhabhe na
hantu hohonti haha bhashindihane humwenyu. 21 (Simisizya: Amazu
gimusitari wi 21 “Ila, iayina ene yimpepo sigiwezehana afume, ila
hunsayo na galile” Sagagaloleha humasamizyo aminza gihale). 22 Isala
zyabhali bado Hugalilaya, u Yesu abhawozya abhanafunzi bhakwe,
“Umwana wa Adamu abhabheshwe munyobhe zya bhantu. 23 Na
bhanzahugoje, ni siku lya tatu ayizyoha.” Abhanafunzi bhazugumiye
hani. 24 Nape lwabhafiha Hukapernaumu, abhantu bhabhawonganya
ikodi yinusu shekeli bhamalila u Petro na yanje, “Aje umwalimu
wenyu alipa ikodi yinusu shekeli?” 25 Ayanga, “Ee” Ila u Petro
lwayinjila mukasi yinyumba, u Yesu ayanga nu Petro kwanza na
yanje, “Usebhelelanshi Simoni? Amwene bhense, bhaposhela ikodi

au uwushuru afume whananu? Whabhala bhahubhatabhala afume
wha bhajenu? 26 Ni sala u Petro lwayangaga, “Afume whajenu”

U Yesu amozya esho bhabhatabhalwa bhefiwilwe kati alipe. 27 Ila
tisabhawombe asonkolezya ikodi bhawombe imbibhi bhala mbahari
taga udobhani na uyeje ila eswe yewhenza kwanza. Baada ya hugule
ilomu lyakwe ubhahuyaje omo asonkolezya ikodi kwa ajili yane na we.

Sura ya 18

1 Isala zezyo zezyo abhanafunzi bhenza wha Yesu na humozye,
“Yu nanu waligosi huwo mwene wa humwanya?” 2U Yesu akwizya
umwana udodo, ameha pakasi yawo, 3 na yanje, “Lyoli ihumba-
wozya, nkagamtubu na bhe hansi abhana abhadodo sagamwayiweza
hawhinjile huwomwene wa Ngolobhi. ¢ Nesho wowonti wawhiha
hansi umwana udodo, umuntu hansi oyo gosi huwomwene wa
humwanya. 5 Na wowonti wahuposhele umwana udodo whitawa
lyane ahumposhela nene. 6 Ila wowonti wasababisya uwana kati
ya weka abha bhabhahuneteha asaliti, yayibha shinza wha muntu
oyo iwe igosi lya syela lipinywe msingo yakwe, na hudwinizye
mwidimi li bahari. 7 Aheli honse husababu yisala izya viswe huje
saga hulini budi husala ezyo awhenze, ila ahele whakwe muntu
ola isala ezyo zibhawhenze kwa ajili yamwene! 8 Nkesho inyobhe
yaho au inama lyaho nkalyasabisizya aviswe lidumule na litaje uhuli
nawe. Shinza hani whaho awe ahinjile huwomi luli bila nyobhe
au shilema, kuliko atagwe mwimoto wiwila uli ni nyobhe zyonti au
amanama gonti. 9 Nkesho iliso lyaho livisizye, lisenye na ulitaje
uhutali nawe. Shinza hani huliwe awe uinjile huwoni ni liso
lyeka kuliko ataywe mumoto wiwila ali na maso gonti. 10 Enyi aje

msanzalau weka wabha dodo ebha. Kwa maana ihumbabhawozya
aje humwanya huli antumi abhene insiku zyonti bhawhenya sha Baba
wane wali humwanya. 11 (Simisizya: Amazu gagaloleha hansi gimsitali
gwa 11, “Kwa kuwa umwana wa Adamu ahenzele awhaule shila
shasha tejile” Sagagaloleshe mnakala nyinza zihale). 12 Msabhanshi?
Nkesho umuntu alini ngole mya moja, na yeka yawo yatega, eshi
sagabhahuzileshe tisini na tisa mwigamba na abhale afwate yeka
yitejile? 13 Na nkayaga, lyoli ihumbawozya, asongwa kuliko zila tisini
na tisa zyasaga zitejile. 14 Shesho shesho, saga lugano lwa Baba wenyu
wa humwanya aje weka wa dodo ebha ateketele. 15 Nkesho uholo
waho avisizye, bhalaga, unolesye ishida yeleho awe numene lyali
mwene. Nkabhahutejelezye, unzabhe umwezizye uholo waho. 16 Ila
nkasagabhahutejelezye, mweje, uholo weka au uwabhele hani pamo
nawe, humalomu gasimisizi bhabhele au bhatatu kila izu liwezizye
asimisizwe. 17 Na nkasholonya ahubhatejelezye wozi ishibhanza
iswala elyo, nkesho asholanya tena ashitejelezye ishibhanza, eshi
na abhe hansi umuntu upagani na unsonkolozya kodi. 18 Lyoli
ihumbawozya, shoshonti shila shamwayipinya panse na humwanya
shayipinywa. Na shoshonti shamwa yisatula panse na humwanya
shayisatulwa. 19 Eshi ihumbawozya aje abhantu bhabhele pakashi
yenyu nkabhetehana pamwanya yiswala lyo lyonti panse lya bhasaya,
elyo u Baba wane wahumwanya ayihuliwomba. 20 Nkabhabha
bhabhele au bhatatu wawongene peka whitawa lyane, ene endi pakasi
yawo. 21 Tena u Petro ayenza nahumozye Yesu, “Gosi, halenga
uhole wane avwisye nane insamehe? Hata mala saba?” 22U Yesu
amozya, “Sigiehuwozya mala saba, ila hata sabini mala saba. 23 Kwa
sababu eyo awomwene wa humwanya ni sawa nu mwene omo
wahanzaga asahihi sye ihesabu afume whaboyi bhakwe. 24 Lwahanda
asahihisye ihesabu, uboyi weka bhaneta whamwene wali ahudayi
italanta elfu kumi. 25 Afwatanaje sagaali ni dala lyalipe, ugosi wakwe
alajizizye akazwe, onse wakwe pamo na bhana bhakwe na hantu
honti hali naho, na malipo gafanyishe. 26 Esho uboyi agwiye, akhoma
amafugamo whilongo lela lyakwe ayanga, 'Gosi, ubhe na golele pamo
nane, na imbahulipe kila hantu.' 27 Esho ugosi wola uboyi, afwatanaje
asukumwi we hani ninkombo, anesheye na husamehe iliga elyo.
28 Tla uboyi ola asogoye na humwaje weka kati ya boyi bhakwe, wali
ahudayi idinali mia. Akwesa, abida whimilo na humozye, 'Ndipe
shila shihudai. 29 ILa ola uboyi uwamwawo agwiye nahu nsisitizye
hani, ayanjile, 'Ubhe nugolele nane, imbahulipe.’ 30 Ila uboyi ola
wawhande akhanile. Hubadala yakwe, abhalile na huntaje mwijela,
hadi lwayihunipa shila shahudayi. 31 Na lwabhalola aboyi bhamwawo
shila shishifumiye. Bhasononeshwe hani. Bhahenzele na humozye,
ugosi wawo shila hantu hatokeye. 32 Ndiyo ola ugosi wa boyi ola
akwizizye, na humozye, awe boyi mibhi nasamehile ane iliga lyane
lyonti kwa sababu wandabhile hani. 33 Ashi! Sagawahanziwaga abhe
ninkombo wha boyi abhamwenyu, hansi ane shanaloleye enkombo
awe? 34 Ugosi wakwe avitilwe na humeshe whabhala bhabhayemva
hadi Iwailipa ishipimo shonti shadayiwaga. 35 Esho shesho Ubaba
wane wa humwanya shaihubhawombela, nkesho kila weka wenyu
saga ayihusamehe uholo wakwe afume mmoyo genyu.”

Sura ya 19

1 Hafumiye abhazyo u Yesu lwemalile amazu ego, asogoye
Hugalilaya, na abhalile mu mpaho mwi Yudea whilongolela yisoho
li Yordani. 2 Impoga ingosi yafwatile, na abhaponwe oho. 3 Afalisayo
bhamaliye, bhanenjele, bhamozya, “Eshi halali wha muntu huneshe
oshe wakwe husababu yoyonti?” 4 U Yesu abhajibu na yanje,
“Sagamwabhazizye, aje uwene wabhawombele hulwawhande abha-
wombele unume noshe? 5 Na tena ayanjile, 'Hu sababu ene u nume
ayihuneha ubaba wakwe nu maye wakwe na aungane nubhe wakwe,
newo bhabhele bhayibha bele gweka?' ¢ Esho saga bhabhele tena, ila
bele gweka. Eshi, hala haunganisizye o Ngolobhi, umuntu wowonti
asalehanye.” 7 Bhamozya, “Eshi yenu u Musa atiwozezye afumye
ihati yitalaka na huneshe?” 8 Abhawozya, “Hukhome wimoyo genyu
u Musa abharuhusile ahubhaleshe abhashe bhenyu, lakini afume
Iwawhande sagayali esho. 9 Thumbawozya, aje wowonti wahuneha
oshewakwe, ila husabu yiumalaya, na humweje uwamwawo, afanya
umalaya. Nu nume wanzahumweje oshe walewhilwe awomba
umalaya.” 19 Abhanafunzi bhamozya u Yesu, “Nkashenesho whanume
na whunshe wake sagashinza awheje.” 11 1Ila u Yesu abhawozya,
“Saga kila muntu awezya aposhele amamanyizyo ega, ila whabhale
tu bhaluhusiwilwe aposhele. 12 Ila bhaleho agomba bhapapwilwe
afume mu vyanda vya maye wawa. Na shesho bhaleho agomba
bhafanyiwilwe na bhantu. Na bhaleho agomba kwa ajili yiwu mwene
wa humwanya. Wawezya aposhele amamanyizyo ega na agaposhele.”
13 Tena bhanetela abhana bhamo abhadodo ili abhabheshele inyobhe
humwanya yawo na pute, ila abhanafunzi bhakwe bhabhakhalipiye.
14 Tla u Yesu ayanjile, “Bhaleshi abhana abhela, wala mungaje
hubhakhane awhenze huline, afwatanaje umwene wa humwanya wib-
hantu hansi ebha. 15 Nepe abhabheshela inyobhe zyakwe pamwanya
yawo, natena asogola pala. 16 Enya umuntu weka ayenza wha Yesu
na yanje, “Mwalimu, hantu wele ahinza hihanziwa awombe ili impate
uwomi wiwila?” 17U Yesu amozya, “Yenu uhombozelezya aje hantu
wele ahinza? Aleho weka mwene umwinza, ila nkuwhanza apate
uwomi, lema indajizyo zya Ngulubhi.” 18 Ula umuntu amozelezya,
“Ndajizyo ziwhi?” U Yesu amozya, “Usahagoje, usahibhe, usawombe
uwumalaya, usahasimisizye ilenga, 19 ubhanje nishishi wha baba waho
na whamaye waho, na ugane wapashenje yaho hansi umoyo gwaho.”
20 Umuntu ola amozya, “Amambo ego gonti ingakhete. Igolelanshi?
21 “U Yesu amozya, “Hansi nkuwhanza abhe golosu, bhalaga, ukazye
vyuli navyo, na ubhapele apena ubhabhe nihazina humwanya. Eshi
inzaga ufwate.” 22ILa usahala ola lwahevwa gala u Yesu gamozezye,
asogoye whazugumile, kwa sababu alikuwa na amemiliki mali nyingi.
23 U Yesu abhawozya abhanafunzi bhakwe, “Lyoli ihubhawozya,
shikhome wha muntu utabhazi awhinjile huwo mwene wahumwanya.
24 Tena ihumbawozya, lahisi hungamia ashile mwishimo lisindani,
kuliko wha muntu utabhazi awhinjile huwomwene wawha Ngolobhi”
25 Abhanafunzi lwabhahevwa esho bha swijile hani na yanje, “Yu nanu
wayipenduha?” 26 U Yesu abhenya nayanje, “Whabhanadamu elyo
sagaliwezehana ila wha Ngolobhi gonti gawezehana.” 27 Tena u Petro
ajibu na humozye, “Enya, tileshile vyonti na hufwate awe. Hantu

wele hataipata?” 28 U Yesu abhawozya, “Lyoli ihumbawozya, umwene
wafwatileane, huu papo upya wakati umwana wa Adamu Ilwaikhala
pitengo liumwene lituntumu wakwe, namwe mwaikhala pamwanya
yimatengo kumi na gabhele giumwene, hubhalonje amakabela kumi
na gabhele gi Israeli. 29 Kila weka wenyu waleshile inyumba, onkolo,
uyilombo, ubaba, umaye, abhana, au ugonda kwa ajili yitawa lyane
ayiposhela mala mia na pyane uwomi wiwila. 30 ILa abhinji bhabhali
bhawhande isalezi, bhayibha bha humwisho, na bhabhali bhamisho
bhayibha bhahande.

Sura ya 20

1 Hwa huje uumwene wa humwanya ulengene yalinugunda
yadamuye ishandawe napwi, awale aweshe awawomba mbombo
huugonda gwankwe lwa mizabibu. 2 Baada ya huentehana na
awawomba mbombo dinari yeka hwisiku, ahawatuma awale hugonda
gwankwe gwa mizabibu. 3 Ahawalo antele lwagashila amasala
gatatu eshi ahawalola awawomba mbombo awamwao wahahemeleye
bila mbombo husokoni. 4 Awawozyo, 'Amwe walaji hugonda wa
mizabibu, hahonti hahali sawa imbalahuwapele." Newowahavyala
awombe imbombo. 5 Ahawala nantele lwagashila amasala sita

ahawomba sheesho na masala tisa. 6 Ahawalilo awhamwao nantele
mumasala gakumi na moja, akhawala ahawanga awantu awhamwao

wemeleye bila mbombo. Ahawawozya, 'Shonu mwemeleye epa bila
mbombo yuyonti husiku lyonti? 7 Wahamuonzya aje numo umuntu
wowonti yatipelile imbombo. Ahawawozya, 'Amwe namwe walanji
hugonda ugwi mizabibu." 8 Amasala giliewela lwagaia, umwenesho
gonda gwi mizabibu ahamozya umwemelizi wakwe, wakwunzye
awawomba mbombo uwasombe umshahala, uyande uwa mwisho
mpaka uwahwande." 9 Lwawafiha wala wamasala ga kumi na moja,
shilaweka ahaposheye idinari. 10 Lwawafiha owawomba mbombo
awagwande wahasewele aje wazaposheye dinari yeka kila muntu.
11 Lwawaposhela amalipo gao, waha nalamishila umwenesho gonda.
12 Wahayanga, 'Ewa awawomba mbombo wa mwisho wejile isala
lyenka wene kaliko awombe imbombo, lakini atifananisizye nate,
ate linyumoye izigo hwisiku lyonti, nawine ni lyonto." 13 Eshi
umwenesho goda ahajibu weka wao, 'Kundanu, sagaimbombile ijambo
Iwiwi. Je! sagalahentehene nane idinari yeka? 14 Ega hahali haho
halali sogolaga. Ane ishiye huwapele ewa awawomba mbombo
wimbagwelezizye humwisho sawa sawa nawe. 15 Je! Sagagolosu
huliwe awombe shihwanza ni maliyane? Au ilisolyaho li wiwi aje ane

indi minza? 16 Eshi uwamwisho anzawe wa hwande na uwahwande
azawe wa humwisho.” 17U Yesu lwahazuwa awale Huyerusalemu,

awawenjile awanafunzi wakwe kumi na wawele pambembe mwidala
ahawawozya, 18 “Enyi tiwala Huyerusalemu, na umwana wa Adamu
wanzahumeshe mnyowe inzya wagosi wa Amakuhani na awandisi.
Wanzahunonje afye, 19 wanzahufumye hwa wantu wa munsi na
munsi ili wasonsye, washente, na hukhowehenye. Lakini isiku ilya
tatu ahaizyoha.” 20 Eshi umanye wa wana wa Zebedayo